
ᐊᐅᓚᑦᓯᔨᓃᓐᖓᖅᑐᑦ ᓇᐃᓪᓕᑎᖅᓯᒪᔪᑦ 
 

ᒐᕙᒪᒃᑯᖏᑦ ᓄᓇᕗᑦ, ᒥᓂᔅᑕᐅᕕᖓᑦ ᐊᕙᑎᓕᕆᔨᒃᑯᑦ ᑭᒡᒐᖅᑐᐃᔨᖏᑦ ᐊᐅᓚᑦᓯᔪᒻᒪᑕ ᑐᑭᓯᓂᐊᕐᓂᐅᔪᓂᒃ 
ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ, ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑎᒥᐅᔪᓄᑦ, ᓄᓇᓕᓕᓐᓄᓪᓗ 
2011-2016 ᒪᕐᕉᓐᓂᒃ ᐃᒻᒥᒃᑰᖓᔫᓐᓂ ᐊᐅᓚᓂᐅᔫᓐᓂ. ᐱᔾᔪᑕᐅᔪᖅ ᑐᑭᓯᓂᐊᕐᓂᒋᐊᓐᖓᐅᔪᓄᑦ 
ᐊᑐᐃᓐᓇᐅᑎᑦᓯᓂᐅᑦᓱᓂ ᐊᐅᓚᑦᓯᖃᑎᒌᑦᑐᓄᑦ ᕿᒥᕐᕈᖃᑎᒌᑦᓱᑎᒃ ᒫᓐᓇ ᐊᐅᓚᑕᐅᓂᕐᒨᖓᔪᓂᒃ ᐱᑕᖃᓐᖏᓗᐊᕐᒪᑦ 
ᐊᒃᖤᓄᑦ ᓇᓄᕐᓄᑦ, ᐊᓚᒡᒐᐃᑦᑎᑕᐅᑦᓱᓂ ᑭᓐᖒᒪᓇᕆᐊᖓ, ᑲᑎᖅᓱᑎᐃᒍᒪᑦᓱᑎᓪᓗ ᑐᓴᕋᖅᓴᓂᒃ 
ᐊᐅᓚᑦᓯᖃᑎᒌᓐᓂᕐᒧᑦ ᑐᕌᒐᐅᑐᐃᓐᓇᕆᐊᓕᓐᓂᒃ ᓯᕗᓪᓕᐅᔾᔭᐅᔪᓂᓪᓗ ᐊᐅᓚᑦᓯᖃᑎᒌᓐᓂᕐᒧᑦ.  

ᑎᑎᕋᕆᐊᓐᖓᖅᓯᒪᔪᑦ ᐸᕐᓇᐅᑏᑦ ᐱᕙᓪᓕᐊᓕᖅᑎᑕᐅᓯᒪᔪᑦ ᑐᓐᖓᕕᖃᖅᓱᑎᒃ ᑐᓴᖅᑕᐅᔪᓂᒃ 
ᑐᑭᓯᓂᐊᕐᓂᒋᐊᓐᖓᐅᔪᓂᒃ. ᑭᖑᕐᖓᒍᑦ ᑐᑭᓯᓂᐊᕐᓂᖅᑕᖃᕆᐊᒃᑲᓐᓂᓕᔪᒻᒥᔪᖅ ᑐᕌᒐᖃᖅᓱᑎᒃ 
ᑎᑎᕋᕆᐊᓐᖓᖅᑕᐅᓯᒪᔪᓂᒃ, ᑐᓴᖅᑕᐅᔪᓂᓪᓗ ᐊᐱᖅᑯᑕᐅᔪᓂᒃ, ᐋᖅᑭᒋᐊᖅᑕᐅᒃᑲᓐᓂᖅᓱᓂ ᑎᑎᕋᕆᐊᓐᖓᖅᓯᒪᔪᖅ 
ᐸᕐᓇᐅᑎ.  

ᑐᕌᒐᕆᔭᐅᔪᖅ ᐸᕐᓇᐅᑎᒧᑦ ᖃᐅᔨᓴᑦᓯᐊᕐᓂᖅ ᓈᒻᒪᓈᖅᓯᒪᔪᓂᒃ ᖃᐅᔨᓴᕐᓂᖅᑕᖃᕋᓗᐊᕐᒪᖔᖅ 
ᐅᓂᒃᑳᓕᐊᖑᕙᓪᓗᑎᓪᓗ ᐊᖑᔭᐅᔪᑦ, ᐃᑲᔪᖅᑐᖅᑕᐅᓗᑎᓪᓗ ᓴᐳᑎᔭᐅᓂᖏᑦ ᕿᑐᕐᖓᕇᑦ ᐊᒻᒪᓗ ᓯᑎᒥᓃᑦᑐᑦ 
ᓇᓄᐃᑦ, ᒥᑭᓪᓕᑎᖅᑎᑕᐅᒋᐊᕐᓗᑎᓪᓗ ᐃᓄᐃᑦ−ᓇᓄᐃᑦ ᐊᐴᑎᖃᑎᒌᓐᓂᐅᓴᓂᕆᕙᑦᑕᖏᑦ, ᓇᓗᓇᐃᔭᐃᓗᑎᓪᓗ 
ᐊᐅᓚᔾᔭᒍᑕᐅᔪᓂᒃ ᐊᑐᓕᖅᑎᑕᐅᓗᑎᒃ ᑖᒃᑯᐊ ᐊᐅᓚᑦᓯᖃᑎᒌᓐᓂᐅᒐᓱᐊᖅᑐᑦ. ᐅᖃᖃᑎᒌᓐᓂᖅ ᑐᕌᒐᖃᖅᓯᒪᔪᖅ 
ᐊᒥᓱᓐᖑᐸᓪᓕᐊᓂᖏᓐᓂᒃ ᓇᓄᐃᑦ ᑕᑯᔭᐅᖃᑦᑕᖅᑐᑦ ᐃᓘᓐᓇᒐᓚᖏᓐᓂ, ᐃᓱᒫᓘᑕᐅᔪᑦ ᐃᓄᐃᑦ 
ᐊᑦᑕᓇᑦᑕᐃᓕᓂᖏᓐᓅᖓᔪᑦ ᐊᒻᒪᓗ ᓱᓇᒃᑯᑏᑦ ᓱᕋᑦᑎᖅᑕᐅᑎᓂᖏᓐᓄᑦ, ᖃᐅᔨᓴᑦᓯᐊᕈᑕᐅᑦᓱᓂᓗ 
ᐊᖑᔭᐅᖃᑦᑕᕐᓂᖏᑦ ᑲᔪᓯᓂᖃᑦᓯᐊᕈᓐᓇᕋᓗᐊᕐᒪᖔᑕ ᓴᐳᑎᔭᑦᓴᐅᓗᑎᓪᓗ, ᐊᒻᒪᓗ ᑭᓐᖒᒪᓇᕐᓂᖓ ᓴᐳᑎᔭᐅᓂᖏᑦᑕ 
ᕿᑐᕐᖓᕇᑦ. ᐃᑲᔪᖅᑐᖅᑕᐅᓂᖏᑦ ᑖᒃᑯᐊ ᐊᐅᓚᑦᓯᓂᕐᒧᑦ ᐊᐅᓚᔾᔭᒋᐊᕈᑕᐅᔪᑦ ᐱᔭᐅᓯᒪᔪᑦ ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦᑕ ᐱᖁᔨᕗᖔᕈᑎᓂᒃ ᑲᔪᓯᑎᑦᓯᓂᖏᑦᑎᒍᑦ ᑐᑦᓯᕌᖑᓯᒪᔪᑦ ᐊᐅᓚᑦᓯᓂᕐᒧᑦ 
ᐊᐅᓚᓂᐅᖁᔭᐅᔪᑦ.  

ᐅᑯᐊ ᐅᓂᒃᑳᑦ ᓇᐃᓪᓕᑎᕆᒐᓱᐊᖅᓯᒪᔪᑦ ᐅᖃᐅᓯᐅᓯᒪᔪᓂᒃ ᑲᑎᒪᖃᑕᐅᔪᓄᑦ ᑐᑭᓯᓂᐊᕐᓂᐅᔪᓂᒃ ᐱᓯᒪᔪᑦ.  

 

  

ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᑐᑭᓯᓂᐊᕈᑏᑦ ᓇᐃᓪᓕᑎᖅᓯᒪᔪᑦ  ᒪᑉᐱᒐᖅ i ᐅᑯᓇᓂ 36 
 



ᓯᕗᓕᐊᕈᑕᐃᑦ 

ᐅᑯᐊ ᐅᓂᒃᑳᑦ ᑭᒡᒐᖅᑐᐃᔪᑦ ᒥᓂᔅᑕᐅᕕᖓᑦᑕ ᐊᕙᑎᓕᕆᔨᒃᑯᑦ ᐊᑲᐅᓂᖅᐹᒃᑯᑦ ᐊᑦᓱᕉᑎᒋᓯᒪᔭᖏᓐᓂᒃ 
ᓈᒻᒪᓈᖅᓯᒪᖁᓪᓗᒋᑦ ᐊᑕᖏᖅᑕᐅᓗᑎᒃ ᑐᓴᖅᑕᐅᔪᓕᒫᑦ ᐅᖃᐅᓯᐅᓯᒪᔪᑦ ᑐᑭᓯᓂᐊᕐᓂᖅᑕᖃᖅᑎᓪᓗᒍ ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓂᒃ, ᐊᕕᑦᑐᖅᓯᒪᔪᓂᒃ ᐆᒪᔪᓕᕆᓂᕐᒧᑦ ᑎᒥᐅᔪᓂᒃ ᓄᓇᓕᓕᖏᓐᓂᓪᓗ ᑭᕙᓪᓕᐅᑉ 
ᕿᑎᕐᒥᐅᓪᓗ.  

ᐅᖃᐅᓯᐅᔪᑦ ᑕᕝᕙᓂ ᑕᑯᑦᓴᐅᑎᑦᓯᓐᖏᑦᑐᑦ ᒥᓂᔅᑕᐅᕕᖓᑦᑕ ᐊᕙᑎᓕᕆᔨᒃᑯᑦ, ᐅᕝᕙᓘᓐᓃᑦ ᒐᕙᒪᒃᑯᖏᑦᑕ ᓄᓇᕗᑦ 
ᐃᓱᒪᒋᔭᖏᓐᓂᒃ.  

1.0 ᐅᓂᒃᑳᓄᑦ ᐱᔾᔪᑕᐅᔪᖅ ᐋᖅᑭᑦᓯᒪᓂᖓᓗ 

ᐅᑯᐊ ᐅᓂᒃᑳᑦ ᑐᕌᒐᖃᖅᑐᑦ ᑲᑎᑎᕆᓂᕐᒥᒃ ᓇᐃᓪᓕᑎᕆᓂᕐᒥᓪᓗ ᐅᖃᐅᓯᐅᔪᓂᒃ, ᐊᐱᖅᑯᑎᓂᒃ, ᐃᓱᒫᓘᑕᐅᔪᓂᓪᓗ 
ᐅᖃᐅᓯᐅᔪᓂᓪᓗ ᐊᖑᓇᓱᑦᑏᑦ ᑲᑎᒪᔨᖏᓐᓄᑦ ᒥᑭᒋᐊᕐᓂᐊᖅᑎᓄᓪᓗ ᑎᒥᐅᔪᓄᑦ, ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑎᒪᔨᓄᑦ, 
ᓄᓇᓕᓕᓐᓄᓪᓗ ᐱᕙᓪᓕᐊᑎᑕᐅᑎᓪᓗᒍ ᐊᒃᖤᓂᒃ ᓇᓄᕐᓂᒥᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑏᑦ. ᓯᕗᓪᓕᖅᐹᖅᓯᐅᑏᑦ 
ᑐᑭᓯᓂᐊᕐᓂᐅᔪᑦ ᐊᐅᓚᑕᐅᔪᔪᑦ ᓄᓇᓕᓐᓂ ᓇᓄᕐᓂᒃ ᐊᒃᖤᓐᓂᒃ ᐊᐅᓚᑦᓯᓂᕐᒨᖓᔪᑦ ᓇᓗᓇᐃᔭᐃᑦᓱᑎᒃ ᐊᐅᓚᑦᓯᓂᕐᒧᑦ 
ᑐᕌᒐᕐᓂᒃ ᓯᕗᓪᓕᐅᔾᔭᐅᔪᓂᓪᓗ ᐅᑯᓄᖓ:  

• ᑭᕙᓪᓕᕐᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᑭᕙᓪᓕᕐᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑎᓪᓗ ᑲᑎᒪᔨᖏᑦ 2011-12; 
• ᖁᒡᓗᒃᑐᖅ, ᐃᖃᓗᒃᑑᑎᑦᐊᖅ ᐊᒻᒪᓗ ᐅᖅᓱᖅᑑᖅ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᕕᕗᐊᕆ, 2014−ᒥ. 

 

ᑭᖑᕐᖓᒍᑦ ᑖᒃᑯᐊ ᓯᕗᓪᓕᖅᐹᒥ ᑐᑭᓯᓂᐊᕐᓂᐅᔪᑦ, ᑎᑎᕋᕆᐊᓐᖓᖅᓯᒪᔪᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ 
ᐱᕙᓪᓕᐊᑎᑕᐅᓚᐅᖅᓯᒪᔪᑦ ᐃᓚᒍᑦᓯᐅᔾᔭᐅᑦᓱᑎᒃ ᓯᕗᓪᓕᐅᔾᔭᐅᓯᒪᔪᑦ. ᑭᖑᕐᖓᒍᑦ ᑐᑭᓯᓂᐊᕐᓂᐅᔪᑦ 
ᑎᑎᕋᕆᐊᓐᖓᖅᓯᒪᔪᒧᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᒧᑦ ᑕᑯᔭᐅᑎᑕᐅᓕᔪᔪᑦ ᐅᑯᓄᖓ:  

• ᕿᑎᕐᒥᐅᓂ ᑭᕙᓪᓕᕐᒥᓗ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ, ᐅᑦᑑᕝᕙ 2015;  
• ᐊᑕᖏᖅᓱᑎᒃ ᕿᑎᕐᒥᐅᓂ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᓄᓇᓕᓖᓪᓗ, ᐅᑦᑑᕝᕙ/ᓅᕙᐃᕝᕙ 2015 ᐊᒻᒪᓗ 
• ᐊᑕᖏᖅᓱᑎᒃ ᑭᕙᓪᓕᕐᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᓄᓇᓕᓖᓪᓗ, ᔮᓐᓄᐊᕆ/ᕕᕗᐊᕆ 2016. 

 

ᑎᑎᕋᕆᐊᓐᖓᖅᓯᒪᔪᑦ ᐋᖅᑭᒋᐊᖅᑕᐅᔪᔪᑦ ᑐᓐᖓᕕᖃᖅᓱᑎᒃ ᑐᓴᖅᑕᐅᔪᓂᒃ ᑐᓴᖅᑕᐅᑎᑕᐅᒃᑲᓐᓂᓕᕐᒥᑦᓱᑎᓪᓗ ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ, ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑎᒪᔩᑦ, ᐊᕙᑎᓕᕆᔩᑦ ᓯᓚᐅᓪᓗ ᐊᓯᔾᔨᐸᓪᓕᐊᓂᖓᓄᑦ 
ᑲᓇᑕᒥ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ, ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ 
ᑭᖑᓪᓕᖅᐹᖅᓯᐅᑎᓂᒃ ᕿᒥᕐᕈᑦᓱᑎᒃ ᐄᑉᐳᕉᓪ 2016. ᑎᑎᕋᕆᐊᓐᖓᖅᓯᒪᔪᑦ ᑎᓕᓯᔾᔪᑕᐅᓯᒪᔪᑦ ᑐᓴᕈᑕᐅᓯᒪᑦᓱᑎᓪᓗ 
ᑎᒍᒥᐊᖅᑐᓄᒃ ᐱᒋᐊᓐᖓᕐᓂᖓᓂᒃ ᐱᔭᕇᖅᑕᐅᓂᖓᓄᑦ.  
 

2.0 ᐱᔾᔪᑕᐅᔪᑦ ᑐᑭᓯᓂᐊᕐᓂᕐᒧᑦ 

ᐱᔾᔪᑕᐅᔪᖅ ᑐᑭᓯᒋᐊᕆᐊᓐᖓᕐᓂᓪᓗᐊᑕᐅᔪᓄᑦ ᐅᖃᖃᑎᒌᒍᑕᐅᑦᓱᓂ ᒫᓐᓇ ᖃᓄᐃᓕᖓᓂᐅᔪᖅ ᐊᒃᖤᐃᑦ 
ᐊᐅᓚᑕᐅᓂᖏᓐᓄᑦ ᓄᓇᕗᒻᒥ, ᒫᓐᓇᓗ ᐊᖑᔭᐅᕙᑦᑐᑦ ᐊᒻᒪᓗ ᓇᓗᓇᐃᔭᐃᒍᒪᓪᓗᑎᒃ ᐊᐅᓚᑦᓯᓂᕐᒧᑦ ᑐᕌᒐᐅᔪᓂᒃ 
ᓯᕗᓪᓕᐅᑎᔭᐅᔪᓂᓪᓗ ᐊᒃᖤᓐᓅᖓᔪᓄᑦ ᓇᓄᕐᓄᑦ. ᑐᑭᓯᓂᐊᕐᓂᖃᕆᐊᓐᖓᓚᐅᖅᑎᓪᓗᒋᑦ ᑎᑎᕋᕆᐊᓐᖓᖅᓯᒪᔪᑦ 
ᐊᐅᓚᑦᓯᓂᕐᒧᑦ ᐸᕐᓇᐅᑎᑦ ᐸᕐᓇᑕᐅᓕᔪᔪᑦ ᐊᑐᐃᓐᓇᐅᑎᑕᐅᓕᖅᓱᑎᓪᓗ ᕿᑎᕐᒥᐅᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓄᑦ 
ᐊᒻᒪᓗ ᕿᑎᕐᒥᐅᓂ ᐆᒪᔪᓕᕆᓂᒧᕐᑦ ᑲᑎᒪᔨᖏᓐᓄᑦ ᐊᕐᕌᒍᑕᒫᖅᓯᐅᑎᒥ ᑲᑎᒪᓂᖃᖅᑎᓪᓗᒋᑦ ᐊᑦᑐᐊᔪᓕᒫᓄᓪᓗ 
ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᐊᓯᖏᓐᓄᓪᓗ ᐊᐅᓚᑦᓯᖃᑕᐅᔪᓄᑦ ᑐᓴᕆᐊᒃᑲᓐᓂᕋᓱᐊᖅᓱᑎᒃ 
ᑐᑭᒧᐊᑦᑎᑕᐅᒍᒪᓪᓗᑎᓪᓗ.  

2.1 ᐋᖅᑭᑦᓯᒪᓂᖏᑦ ᑲᑎᒪᓂᐅᔪᑦ 
 

ᑭᖑᓪᓕᕐᒥ ᑐᑭᓯᓂᐊᕐᓂᐅᔪᓄᑦ ᑎᑎᕋᕆᐊᓐᖓᖅᓯᒪᔪᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᑐᓴᖅᑕᐅᔪᔪᑦ ᐊᐅᓚᑦᓯᖃᑕᐅᔪᓄᑦ. ᓯᑦᑕᕝᕙ 
2015−ᖑᑎᓪᓗᒍ ᐃᓄᑦᑎᑑᓕᖅᑎᑦᓯᒪᔪᑦ ᖃᕆᑕᐅᔭᒃᑯᑦ ᐅᓂᒃᑳᑦ, ᓇᓗᓇᐃᔭᐃᔪᑦ ᐊᐅᓚᓂᐅᔪᓂᒃ, ᓇᐃᓪᓕᑎᖅᓯᒪᔪᓪᓗ 
ᑎᑎᕋᕆᐊᓐᖓᖅᓯᒪᔪᑦ ᐃᒻᒥᒃᑯᐊᖅᑎᑦᓯᒪᑦᓱᑎᒃ ᑐᕌᒐᖏᓪᓗ, ᑐᓂᔭᐅᔪᔪᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ 
ᐊᕕᑦᑐᖅᓯᒪᔪᓂᓗ ᐆᒪᔪᓕᕆᓂᕐᒧᑦ ᑲᑎᒪᔨᓄᑦ. ᑲᑎᒪᔩᑦ ᕿᒥᕐᕈᒍᒪᔪᒻᒪᑕ ᐃᓱᒪᑦᓴᖅᓯᐅᕈᑎᖃᕈᒪᓪᓗᑎᓪᓗ ᐃᓚᖏᓐᓂᒃ 
ᐊᐱᖅᑯᑕᐅᔪᑦ. ᑭᖑᕐᖓᒍᑦ, ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐊᒻᒪᓗ ᐃᓄᓕᒫᓂᒃ ᑲᑎᒪᑎᑦᓯᓂᐅᔪᑦ 
ᓄᓇᓕᓕᓐᓂ ᐊᑑᑎᔪᔪᑦ ᐅᓐᓄᒃᑯᑦ ᐅᓐᓄᓴᒃᑯᓪᓘᓐᓃᑦ ᑲᑎᒪᓂᖃᖅᓱᑎᒃ ᐊᑯᓂᐅᓂᖃᖅᑐᓂᒃ 1-3 ᐃᑲᕐᕋᐃᑦ 
ᑐᓐᖓᕕᖃᖅᓱᑎᒃ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦᑕ ᓄᓇᓕᓖᓪᓗ ᐃᓚᐅᑎᓐᓂᖏᓐᓂᒃ. ᑲᑎᒪᓂᐅᔪᑦ 
ᐊᐅᓚᑕᐅᔪᔪᑦ ᓯᕗᓕᖅᑕᐅᑦᓱᑎᓪᓗ ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ ᐆᒪᔪᐸᐅᔭᕐᓂᒃ ᖃᐅᔨᓴᖅᑎᒧᑦ, ᐅᓂᒃᑳᖅᑎᐅᑦᓱᓂ. 
ᒥᓂᔅᑕᐅᕕᖓᓐᓂ ᐊᕙᑎᓕᕆᔨᒃᑯᑦ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᐊᐅᓚᑦᓯᔩᑦ ᕿᑎᕐᒥᐅᓄᑦ ᑭᕙᓪᓕᕐᒧᓪᓗ ᐃᓚᐅᔪᒻᒥᔪᑦ 
ᐊᔪᕐᓇᓐᖏᑐᐊᕐᒪᑦ ᐊᕕᑦᑐᖅᓯᒪᓂᕐᒥᓂ. ᐊᒻᒪᓗ ᑎᑎᕋᕆᐊᓐᖓᖅᓯᒪᔪᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐊᐅᓚᓂᖓᓗ 

ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᑐᑭᓯᓂᐊᕈᑏᑦ ᓇᐃᓪᓕᑎᖅᓯᒪᔪᑦ  ᒪᑉᐱᒐᖅ 4 ᐅᑯᓇᓂ 36 
 



ᑕᑯᑦᓴᐅᑎᑕᐅᔪᒻᒥᔪᑦ ᕿᑎᕐᒥᐅᓂ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓄᑦ ᐊᒻᒪᓗ ᑭᕙᓪᓕᕐᒥ ᐅᒪᔪᓕᕆᓂᕐᒧᑦ ᑲᑎᒪᔨᖏᓐᓄᑦ 
ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᖅᑎᓪᓗᒋᑦ ᐅᑦᑑᕝᕙ 2015−ᒥ. ᑐᓵᔨᒥᒃ ᐊᑐᐃᓐᓇᐅᔪᖃᔪᔪᖅ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑎᒪᔨᖏᓐᓄᑦ ᐊᒻᒪᓗ ᐃᓄᓕᒫᖅᑎᑦᓯᔪᖃᖅᑎᓪᓗᒍ ᖃᐅᔨᓴᑦᓯᐊᕈᑕᐅᓪᓗᓂ ᓈᒻᒪᓈᖅᓯᒪᔪᒥᒃ 
ᐃᓚᐅᑎᓐᓂᖃᑦᓯᐊᕋᓗᐊᕐᒪᖔᑕ ᑲᑎᒪᖃᑕᐅᔪᓕᒫᑦ.   

ᓇᐃᑦᑐᒥᒃ ᓇᓗᓇᐃᔭᐃᓂᖅ ᑐᑭᓯᑎᑦᓯᔾᔪᑕᐅᔪᔪᖅ ᐱᔾᔪᑕᐅᔪᒥᒃ ᑐᑭᓯᓂᐊᕐᓂᕐᒧᑦ, ᑭᓐᖒᒪᓇᕐᓂᖓᓄᑦ ᐊᐅᓚᑦᓯᓂᕐᒧᑦ 
ᐸᕐᓇᐅᑎᐅᑉ, ᐱᐅᓯᐅᓯᒪᔪᓂᒃ ᑕᑯᓐᓈᕐᓂᖅ, ᒪᓕᒐᖅᑎᒍᑦ ᑐᑭᓯᓇᑦᓯᐊᖏᓐᓂᖅ, ᐊᒻᒪᓗ ᒫᓐᓇ ᐊᐅᓚᑦᓯᓂᕐᒧᑦ 
ᐊᐅᓚᓂᐅᔪᖅ ᐊᒻᒪᓗ ᐊᖑᔭᐅᕙᑦᑐᑦ ᖃᓄᐃᓕᖓᓂᖏᑦ. ᐅᑯᐊ ᓇᓗᓇᐃᔭᖅᓯᒪᔪᑦ ᐊᐱᖅᑯᑕᐅᔪᔪᑦ ᒥᓂᔅᑕᐅᕕᖓᓐᓂᒃ 
ᐊᕙᑎᓕᕆᔨᒃᑯᑦ ᑭᒡᒐᖅᑐᐃᔨᖏᓐᓄᑦ ᐊᐱᖅᓱᖅᓱᑎᒃ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓂᒃ ᐊᒻᒪᓗ 
ᓄᓇᓕᓕᓐᓂᒃ ᑐᑭᓯᓂᐊᕐᓂᖃᖅᓱᑎᒃ;  

• ᖃᐅᔨᒪᓕᑕᕐᓄᑦ ᑐᓐᖓᕕᐅᔪᑦ ᑐᕌᒐᕆᔭᐅᔪᓪᓗ ᐸᕐᓇᐅᑎᓄᑦ ᑕᑯᑦᓴᐅᑎᑦᓯᕙᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ?  
• ᑕᑯᑦᓴᐅᑎᑦᓯᔪᑦ ᐃᓄᐃᑦ ᖃᐅᔨᒪᓂᖏᓐᓂᒃ ᑕᑯᓐᓈᕐᓂᖏᓐᓂᓪᓗ ᑎᑎᕋᖅᓯᒪᔪᓂ, ᐅᖃᐅᓯᐅᔪᑦ 

ᑕᐃᒫᑦᓯᐊᖅᓯᒪᕙᑦ ᑕᑯᑦᓴᐅᑎᑦᓯᑦᓱᑎᒃ ᒫᓐᓇ ᖃᐅᔨᒪᓂᐅᔪᒥᒃ? 
• ᓱᓇᐃᑦ ᐃᓱᒫᓘᑎᓪᓗᐊᑕᐅᕙᑦ ᐊᑦᓱᕈᕐᓇᖅᑑᕙᓪᓗ ᓄᓇᓖᑦ ᑕᑯᓐᓈᖅᑕᖏᑦᑎᒍᑦ ᐊᒃᖤᓄᑦ ᓇᓄᕐᓅᖓᔪᓄᑦ? 

ᐊᒥᓱᓐᖑᐸᓪᓕᐊᕚᑦ? ᐊᑦᑕᓇᑦᑕᐃᓕᒪᓂᖏᓐᓄᑦ ᐃᓄᐃᑦ? ᑮᓇᐅᔭᕐᔪᐊᓕᓐᓄᑦ ᐊᖑᔭᐅᒐᓱᐊᕈᓐᓇᖅᑲᑦ? 
ᖃᑦᓯᓂᒃ ᑭᓪᓕᖃᕐᓗᓂ ᐊᖑᔭᐅᒍᓐᓇᖅᑐᑦ? 

• ᖃᓄᐃᑦᑐᓂᒃ ᖃᐅᔨᓴᕐᓂᐅᔪᓂᒃ ᓄᓇᓖᑦ ᑕᑯᔪᒪᕙᑦ, ᖃᓄᕐᓗ ᐃᑲᔪᖅᑐᐃᕙᑦ? 
• ᖃᓄᐃᑦᑐᓂᒃ ᐊᐅᓚᔾᔭᒋᐊᕈᑎᖃᖁᔨᕙᑦ ᓄᓇᓕᓖᑦ ᐊᑐᓕᖅᑎᑕᐅᖁᔭᒥᓐᓂᒃ ᐊᐅᓚᑦᓯᓂᕐᒧᑦ ᐸᕐᓇᐅᑎᓂ? 

 

ᑲᑎᒪᖃᑕᐅᔪᑦ ᐊᐱᖅᑯᑎᑦᓴᖃᕈᑎᒃ ᐊᐱᖅᓱᖁᔭᐅᔪᔪᑦ, ᐃᓱᒫᓘᑎᒥᓂᒃ ᐅᖃᐅᓯᖃᕐᓗᑎᒃ, ᐅᕝᕙᓗ ᐃᓱᒪᓕᐅᕈᑎᖃᕐᓗᑎᒃ 
ᑲᑎᒪᓂᐅᑉ ᐃᓗᐊᓂ. ᐅᓂᒃᑳᖅᑐᖃᓚᐅᖅᑎᓪᓗᒍ, ᐊᐱᖅᑯᑏᑦ/ᐅᖃᖃᑎᒌᓐᓂᐅᔪᑦ ᑲᔪᓯᔪᔪᑦ ᐊᐱᖅᑯᑎᑦᓴᐃᕈᕋᑕᖅᓱᑎᒃ. ᑲᑎᒪᓃᑦ 
ᐃᓱᓕᒐᐃᒻᒪᑕ ᒥᓂᔅᑕᐅᕕᖓᑦ ᐊᕙᑎᓕᕆᔨᒃᑯᑦ ᑐᑦᓯᕋᔪᔪᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓂᒃ 
ᑲᔪᓯᑎᑦᓯᖁᔭᐅᓪᓗᑎᒃ ᐱᖁᔨᕗᖔᕈᑎᒥᒃ ᐃᑲᔪᖅᑐᖅᑕᐅᓗᓂ ᐊᐅᓚᑦᓯᓂᕐᒧᑦ ᐸᕐᓇᐅᑎ.  
 

3.0 ᓇᐃᓪᓕᑎᖅᓯᒪᔪᑦ ᓄᓇᓕᖏᑦᑎᒍᑦ 

ᑎᑭᐅᑎᔭᐅᒍᒪᔪᑦ ᑐᑭᓯᓇᖅᑎᑕᐅᑦᓯᐊᔪᔪᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᓯᕗᕐᖓᓂ ᐊᒻᒪᓗ ᐱᒋᐊᓕᕋᐃᒻᒪᑦ 
ᑲᑎᒪᓂᖅ. ᐊᒥᓱᓂᒃ ᐊᔾᔨᒌᒐᓚᓐᓂᒃ ᐊᐱᖅᑯᑎᑕᖃᔪᔪᖅ, ᐃᓱᒫᓘᑎᖃᖅᓱᑎᒃ ᐅᖃᐅᓯᑦᓴᐃᓪᓗ ᐅᖃᐅᓯᐅᔪᑦ ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᐊᕕᑦᑐᖅᓯᒪᔪᓂ. ᐃᓄᐃᑦ ᑕᑯᓐᓈᖅᑕᖓᑎᒍᑦ, ᐅᖃᐅᓯᐅᑦᓱᓂ ᑐᑭᓯᓂᐊᕐᓂᐅᑉ ᐃᓗᐊᓂ, 
ᐆᒪᔪᓕᒫᑦ ᐊᖑᔭᐅᒋᐊᖃᕆᐊᖏᑦ ᑐᓐᖓᕕᖃᕐᓗᑎᒃ ᑭᓐᖒᒪᓇᖅᑐᓂᒃ ᐊᒻᒪᓗ/ᐅᕝᕙᓗ ᐱᔾᔪᑕᐅᔪᓂᒃ ᐊᑐᖅᑕᐅᒋᐊᖃᖅᓱᑎᒃ 
ᐊᐅᓚᑕᐅᑦᓯᐊᕐᓗᑎᓪᓗ. ᓯᕗᓪᓕᖅᐹᒥ ᐊᐅᓚᓂᖓᓂ ᑐᑭᓯᓂᐊᕐᓂᐅᔪᑦ, ᓇᓗᓇᐃᖅᑕᐅᔪᔪᖅ ᕿᑎᕐᒥᐅᓂ ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᓴᐳᔾᔨᓂᕐᒧᑦ ᓇᓐᓄᑦᑕᐅᕙᑦᑐᓂᒃ ᐊᑦᓯᔾᔫᒥᖁᔨᓪᓗᑎᒃ ᐊᑐᖅᑕᐅᓂᖅᓴᐅᖁᔭᐅᓪᓗᓂ 
ᑮᓇᐅᔭᕐᔪᐊᓕᓐᓄᑦ ᐊᖑᔭᐅᒐᓱᐊᕐᓂᕐᒥᒃ, ᐃᒪᐃᓕᖓᒻᒥᑎᓪᓗᒋᓪᓕ, ᑭᕙᓪᓕᕐᒥ ᐊᖑᓇᓱᑦᑏᑦ ᒥᑭᒋᐊᓂᐊᖅᑏᓪᓗ ᑲᑎᒪᔨᖏᑦ 
(ᐋᒡᒐᐅᒐᓗᐊᖅ ᐊᕐᕕᐊᑦ) ᐃᓱᒪᖃᖅᑎᓪᓗᒋᑦ ᐊᒃᖤᐃᑦ ᓇᓄᐃᑦ ᐸᕝᕕᓴᑦᑎᐅᒋᐊᖏᑦ ᐃᓄᓐᓄᓪᓗ ᐊᑦᑕᓇᖅᓱᑎᒃ 
ᐊᒥᓱᓐᖑᖁᔭᐅᓐᖏᑦᓱᑎᒃ. ᑕᒪᕐᒥᒃ ᐊᕕᑦᑐᖅᓯᒪᔪᑦ ᐊᖏᖃᑎᒌᑦᑐᑦ ᓴᐳᔾᔨᒍᒪᓪᓗᑎᒃ ᕿᑐᕐᖓᕇᓂᒃ (ᐊᓈᓇᖏᑦ ᕿᑐᕐᖓᖏᓪᓗ) 
ᕿᑐᕐᖑᐃᕐᓂᖅ ᑲᔪᓯᒍᓐᓇᖁᓪᓗᒍ, ᖃᐅᔨᓴᑦᓯᐊᕈᑕᐅᓗᓂᓗ ᓄᓇᕗᒻᒥ ᐊᒃᖤᐃᑦ ᓇᓄᐃᑦ ᐊᐅᓚᑕᓂᖏᑦ ᓴᐳᔭᑦᓴᐅᒐᓗᐊᕐᒪᖔᑕ 
ᐊᓯᖏᓐᓄᑦ ᐊᕕᑦᑐᖅᓯᒪᓂᐅᔪᓄᑦ ᑲᔪᓯᒍᓐᓇᕐᓗᓂᓗ ᐊᖏᔭᐅᖃᑦᑕᕐᓂᖓᑦ.  

ᑐᑭᓯᓂᐊᕐᓃᑦ ᐱᒋᐊᓕᖅᐸᓪᓕᐊᓕᕐᒪᑕ ᑭᕙᓪᓕᕐᒥ, 2011−ᖑᑎᓪᓗᒍ, ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᐸᓪᓕᐊᓂᖓᓂᒃ 
ᑲᓇᑕᒥ ᐊᖓᔪᖅᑲᐅᑎᖏᑦ ᐱᔭᕇᖅᐸᓪᓕᐊᔪᔪᑦ ᖃᐅᔨᓴᕈᑎᓂᒃ ᐊᑦᑕᓇᖅᑐᒦᒻᒪᖔᑕ ᐊᒃᖤᐃᑦ ᓇᓄᐃᑦ. ᕿᑎᕐᒥᐅᓂ 
ᐆᒪᔪᓕᕆᔨᖏᑦ ᑲᑎᒪᓂᖃᖅᑎᓪᓗᒋᑦ ᐊᕐᕌᒍᑕᒫᖅᓯᐅᑎᒥᒃ ᔫᓂ 2011−ᒥ ᓇᓗᓇᖅᑐᒦᓐᓂᖏᑦ ᒪᓕᒐᖅᑎᒍᑦ ᐊᐅᓚᑦᓯᔨᖏᑦ, 
ᒫᓐᓇ ᐊᖑᔭᐅᕙᑦᑐᑦ ᖃᑦᓯᐅᓂᖏᑦ, ᐊᒻᒪᓗ ᐊᖑᔭᐅᓂᖏᓐᓄᑦ ᐊᐅᓚᑦᓯᔾᔪᑎᖃᓐᖏᓐᓂᖅ, 
ᐊᑦᑐᖅᑕᐅᓂᕐᓗᓐᓂᐅᑐᐃᓐᓇᕆᐊᓖᓪᓗ NDF, ᑐᓴᖅᑕᐅᑎᑕᐅᔪᔪᑦ ᐅᖃᖃᑎᒌᒍᑕᐅᑦᓱᑎᒃ. ᕿᑎᕐᒥᐅᓂ ᐆᒪᔪᓕᕆᓂᕐᒧᑦ 
ᑲᑎᒪᔨᖏᑦ ᑲᔪᓯᑎᑦᓯᔪᔪᑦ ᐱᖁᔨᕗᖔᕈᑦ #KWB-AGM-2011 -06-02-J ᐃᑲᔪᖅᑐᐃᑦᓱᑎᒃ ᐱᕙᓪᓕᐊᑎᑕᐅᓂᖏᓐᓂᒃ 
ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐃᓇᑦᓯᓪᓗᑎᓪᓗ ᑲᑎᒪᔨᓂᒃ ᐊᑐᓕᖁᔨᓪᓗᑎᒃ ᓄᓇᓕᓐᓂ ᐊᖑᓇᓱᓐᓂᕐᒧᑦ ᒪᓕᒐᕐᓂᒃ ᐅᑯᐊ 
ᐱᖃᓯᐅᑎᓗᑎᒃ:   

ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᑐᑭᓯᓂᐊᕈᑏᑦ ᓇᐃᓪᓕᑎᖅᓯᒪᔪᑦ  ᒪᑉᐱᒐᖅ 5 ᐅᑯᓇᓂ 36 
 



1. ᑭᓪᓕᓕᐅᖅᑕᐅᓂᐊᖅᑐᑦ ᐊᕙᑖᓂ ᐊᑐᓂᑦ ᓄᓇᓕᓖᑦ ᑭᕙᓪᓕᕐᒥ ᓄᓇᓕᓐᓂ ᐊᖑᓇᓱᑦᑏᑦ ᓇᓐᓄᒍᓐᓇᕐᓗᑎᒃ 
ᐊᒃᖤᓂᒃ ᐊᐳᖅᑕᕐᕕᖃᓐᖏᓪᓗᑎᒃ ᐅᖃᐅᓯᐅᔪᓂᒃ ᐊᑖᓂ. ᐅᖓᓯᓐᓂᐅᒋᐊᓕᒃ ᓄᓇᓕᓐᓂᒃ ᓱᓕ 
ᓇᓗᓇᐃᖅᑕᐅᒋᐊᓕᒃ ᑐᑭᓯᓂᐊᕐᓂᖃᕆᐊᒃᑲᓐᓂᕐᓗᑎᒃ ᓄᓇᓕᓕᓐᓂᒃ.  

2. ᕿᑐᕐᖓᕇᑦ (ᐊᓈᓇᖓ ᕿᑐᕐᖓᖏᓪᓗ) ᓴᐳᑎᔭᐅᓯᒪᓂᐊᖅᑐᑦ ᐊᖑᔭᐅᒋᐊᖃᕋᑎᓪᓗ ᐋᒡᒐᐅᒐᓗᐊᖅ ᑭᓯᐊᓂ 
ᕿᑐᕐᖓᖏᑦ ᐊᓈᓇᒥᓂᒃ ᑕᐃᒪᐃᒃᑯᐊᖃᖅᐸᑎᒃ ᐊᒻᒪᓗ ᓇᓗᓇᐃᖅᑕᐅᓯᒪᔫᑉ ᐊᕙᑖᓂᑉᐸᑕ.  

3. ᐊᒃᖤᐃᑦ ᓇᓄᐃᑦ ᓯᑎᒥᓃᑦᑐᑦ ᓴᐳᑎᔭᐅᓯᒪᓂᐊᖅᑐᑦ ᐸᕝᕕᓴᑦᑕᐅᒋᐊᖃᕋᑎᓪᓗ ᖃᓄᓕᒫᑦᓯᐊᖅ.  
 

ᑕᑉᐱᒃᑯᐊ ᑭᓪᓕᒋᔭᐅᔪᑦ ᐊᑐᓐᖏᑦᑐᑦ ᐃᓄᐃᑦ ᐊᑦᑕᓇᖅᑐᒦᓐᓂᐅᓴᑉᐸᑕ ᐅᕝᕙᓘᓐᓃᑦ ᓱᕋᑦᑎᖅᑕᐅᔪᖃᖅᐸᑦ ᐱᖁᑎᒋᔭᐅᔪᓂᒃ.  

ᐊᑖᓂᒋᐊᖅ 2011 ᐊᒻᒪᓗ 2012 ᐱᒋᐊᖅᐸᓪᓕᐊᓕᖅᑎᓪᓗᒍ ᐃᓘᓐᓇᑎᒃ ᑭᕙᓪᓕᕐᒥ ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐃᑲᔪᖅᑐᔪᔪᑦ ᕿᑎᕐᒥᐅᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦᑕ ᐱᖁᔨᕗᖔᕈᑎᖓᓐᓂᒃ 
ᐱᕙᓪᓕᐊᑎᑕᐅᓂᖓᓂᓪᓗ ᐊᐅᓚᑦᓯᓂᕐᒧᑦ ᐸᕐᓇᐅᑎᐅᑉ. ᑕᒪᓐᓇ ᐃᓱᒪᒋᔭᐅᓂᖓ ᐊᕙᑎᖃᕐᓂᐅᑉ ᖁᔭᓈᖅᑕᐅᔪᔪᖅ 
ᐃᓘᓐᓇᒐᓚᓂ ᓄᓇ ᑭᕙᓪᓕᕐᒥ ᐅᐸᒐᑦᓴᐅᖏᒻᒪᑦ ᐊᐅᔭᒃᑯᑦ.  

ᐱᒋᐊᖅᐸᓪᓕᐊᑎᓪᓗᒍ 2014, ᖁᒡᓗᒃᑐᖅ, ᐃᖃᓗᒃᑑᑦᑎᐊᖅ ᐊᒻᒪᓗ ᐅᖅᓱᖅᑑᖅ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑎᒪᔨᖏᑦ ᐃᑲᔪᖅᑐᔪᔪᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 
ᐃᓄᐃᓴᓪᓕᒋᐊᖁᔨᑦᓱᑎᒃ ᓴᐳᔾᔨᓂᕐᒨᖓᔪᓄᑦ ᓇᓐᓄᑦᑕᐅᕙᑦᑐᓂᒃ ᐊᑐᖅᑕᐅᓂᖅᓴᐅᖁᔭᐅᓪᓗᑎᒃ ᑮᓇᐅᔭᕐᔪᐊᓕᓐᓄᑦ 
ᐊᖑᔭᐅᑎᑕᐅᕙᓪᓗᑎᒃ. ᖁᒡᓗᒃᑐᖅ ᐊᒻᒪᓗ ᐃᖃᓗᑦᑑᑦᑎᐊᑉ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 
ᐊᒥᓱᓐᖑᕆᐊᖁᔨᔪᔪᑦ ᑮᓇᐅᔭᕐᔪᐊᓕᓐᓄᑦ ᐊᖑᔭᐅᒍᓐᓇᖅᑐᓂᒃ. ᐊᕐᕕᐊᑦ ᐊᒻᒪᓗ ᖃᒪᓂᑦᑐᐊᑉ ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐱᒋᐊᖅᑎᑦᓯᕙᓪᓕᐊᒍᒪᔪᒻᒥᔪᑦ ᑮᓇᐅᔭᕐᔪᐊᓕᓐᓂᒃ ᐊᖑᓇᓱᑦᑎᑦᓯᖃᑦᑕᕐᓂᕐᒥᒃ. 
ᕿᑎᕐᒥᐅᓂ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐊᖏᖃᑎᒌᔪᔪᑦ ᐱᓕᕆᖃᑎᖃᕈᒪᓪᓗᑎᒃ 
ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ ᒥᑭᓪᓕᑎᖁᓪᓗᒍ ᐃᓄᐃᑦ/ᓇᓄᐃᑦ ᐊᐴᑎᓂᕆᕙᑦᑕᖏᑦ ᒥᑭᓪᓕᑎᖁᓪᓗᒋᑦ 
ᓇᓐᓄᑦᑕᐅᕙᑦᑐᑦ ᓴᐳᔾᔨᒍᑕᐅᓪᓗᑎᒃ.  

ᖃᑦᓯᒐᓛᑦ ᐊᔾᔨᒌᓐᖏᑦᑐᓂᒃ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓂᒃ ᐅᖃᖅᓯᒪᔪᑦ ᐊᕐᕌᒍᓂ ᖃᑦᓯᒐᓛᓂ 
ᐊᓂᒍᖅᑐᓂ ᐊᖑᓇᓱᑦᑏᑦ ᑭᕙᓪᓕᕐᒥ ᕿᑎᕐᒥᐅᓂᓗ ᑕᑯᖃᑦᑕᐸᓪᓕᐊᑐᐃᓐᓇᖅᓯᒪᓂᕋᖅᑐᑦ ᐊᒥᓲᓂᖅᓴᓂᒃ ᐊᒃᖤᓂᒃ. 
ᖃᑦᓯᐅᓂᖏᑦ ᓇᓄᐃᑦ ᓄᓇᓕᓐᓅᖃᑦᑕᖅᑐᑦ ᐊᒻᒪᓗ ᐊᓯᓂ ᐊᒥᓱᓐᖑᐸᓪᓕᐊᑐᐃᓐᓇᖅᑐᖅ ᐊᒻᒪᓗ ᐃᓄᐃᑦ ᐃᓚᒌᑦ 
ᐊᑦᑕᕐᓇᖅᑐᒦᓐᓂᖅᓴᐅᓕᕐᓂᕋᖅᑐᑦ ᓅᓯᒪᑦᓱᑎᒃ ᐊᐅᔭᒃᑯᑦ. ᑕᒪᓐᓇ ᐃᓄᓐᓄᑦ ᐊᑦᑕᓇᖅᑐᒦᒍᑕᐅᒻᒪᑦ ᐃᓱᒫᓘᑕᐅᔪᖅ 
ᐊᐅᓚᑕᐅᓂᖃᑦᓯᐊᕆᐊᖃᖅᓱᑎᒃ ᐊᐅᓚᑦᓯᖃᑎᒌᑦᑐᓄᑦ. ᐃᓚᖏᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 
ᑭᕙᓪᓕᕐᒥ, ᐱᓗᐊᖅᑐᒥᒃ ᖃᒪᓂᑦᑐᐊᕐᒥ, ᐃᓱᒫᓘᑎᖃᖅᓯᒪᔪᑦ ᔭᒐᐃᔭᐅᖃᑦᑕᕐᓂᖏᓐᓂᒃ ᕿᓐᓂᔭᐅᓯᒪᔪᑦ ᐱᔭᐅᕙᑦᓱᑎᒃ 
ᐊᒃᖤᓄᑦ ᓇᓄᕐᓄᑦ. ᐃᓱᒫᓘᑎᖃᖅᑐᑦ ᔭᒐᐃᔭᐅᓗᖃᑦᑕᕐᓂᖏᓐᓄᑦ ᕿᓐᓂᔭᐅᓯᒪᔪᑦ ᓂᖀᑦ, ᐊᓯᔾᔨᐸᓪᓕᐊᓯᒪᓕᖅᑐᑦ 
ᐊᖑᓇᓱᐊᕐᓂᕆᕙᑦᑕᖏᑦ ᐊᑦᑐᐃᓂᖃᓕᖅᓱᓂᓗ ᐱᖅᑯᓯᖓᓐᓂᒃ. ᐃᓄᑦᐃ ᐃᓄᐃᓴᓐᓂᖅᓴᐅᓕᖅᑐᑦ ᐊᓯᕙᖅᐸᑦᑐᑦ 
ᕿᓐᓃᕙᑦᑐᓪᓗ ᐱᔭᐅᑐᐃᓐᓇᕐᓂᐅᓴᓂᖏᓐᓄᑦ ᐊᒃᖤᓐᓄᑦ. ᓄᓇᓕᓖᑦ ᐃᓱᒪᖃᖅᑐᑦ ᑕᒪᓐᓇ 
ᐊᑦᑐᐃᓂᖃᑐᐃᓐᓇᕆᐊᖃᕆᐊᖓ ᐱᖅᑯᓯᖓᓐᓂᒃ ᔭᒐᐃᔭᐅᕙᓪᓕᐊᓕᕐᓗᑎᓪᓗ ᐱᔪᓐᓇᕐᓂᐅᔪᑦ.  

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᓄᓇᓕᓖᓪᓗ ᑕᒪᒃᑮᓐᓂ ᐊᕕᑦᑐᖅᓯᒪᓂᐅᔫᓐᓂ ᑐᑭᓯᓯᒪᔪᑦ ᑭᓐᖒᒪᓇᕆᐊᖏᑦ 
ᐱᔭᐅᓗᐊᑦᑕᐃᓕᑎᑦᓯᓂᕐᒨᖓᔪᑦ ᓲᕐᓗ ᓴᐳᑎᔭᐅᓂᖏᑦ ᕿᑐᕐᖓᕇᑦ ᐊᒻᒪᓗ ᓇᓄᐃᑦ ᓯᑎᒥᓃᑦᑐᑦ, ᐊᐅᓚᑦᓯᓂᕐᒨᖓᔪᓂᓪᓗ 
ᐋᖅᑭᑦᓯᒪᔪᖃᕐᓗᓂ, ᓴᐳᑎᔭᐅᓗᑎᒃ ᐊᖑᔭᐅᖃᑦᑕᕐᓂᖏᑦ ᑲᓇᑕᒥ ᐊᓯᖏᓐᓂᓪᓗ ᐊᕕᑦᑐᖅᓯᒪᓂᐅᔪᓂ.  

ᑎᑎᕋᕆᐊᓐᖓᖅᓯᒪᔪᓂ ᐊᐅᓚᑦᓯᓂᕐᒧᑦ ᐸᕐᓇᐅᑎᓂ ᓇᓗᓇᐃᖅᓯᓯᒪᔪᒍᑦ ᕿᒥᕐᕈᔭᐅᓂᖏᑦ ᑎᑭᐅᑎᔭᐅᒍᒪᔪᑦ ᐅᕙᓂ 
ᐊᐅᓚᑦᓯᓂᕐᒧᑦ ᐸᕐᓇᐅᑎᒥ ᐊᑑᑎᓂᐊᖅᑐᖅ ᑲᑐᔾᔨᖃᑕᐅᓗᑎᒃ ᐊᐅᓚᑦᓯᖃᑕᐅᔪᑦ ᐊᓂᒍᖅᐸᑕ ᐊᕐᕌᒍᐃᑦ 7. ᑭᓯᐊᓂᓕ, 
ᑐᑭᓯᓂᐊᕐᓂᖅᑕᖃᖅᑎᓪᓗᒍ ᐊᒥᓲᓂᖅᓴᐃᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐅᖃᖅᓯᒪᔪᑦ ᓯᕗᓪᓕᖅᐹᒥ 
ᕿᒥᕐᕈᓂᐅᔪᖅ ᐊᑑᑎᒋᐊᓕᒃ ᐊᕐᕌᒍᐃᑦ ᐱᖓᓱᑦ ᐊᓂᒍᖅᐸᑕ ᐊᑕᖏᕐᓗᑎᓪᓗ ᐊᐅᓚᑦᓯᖃᑎᒌᑦᑐᑦ 
ᐊᖏᖃᑎᒌᒍᓐᓇᖅᑐᑦ ᕿᒥᕐᕈᓂᖃᕐᓂᕐᒥᒃ ᐊᕐᕌᒍᐃᑦ 5-7 ᐊᓂᒍᕋᐃᑉᐸᑕ.  

3.1 ᐃᖃᓗᒃᑑᑦᑎᐊᕐᒥ ᑐᑭᓯᓂᐊᕐᓂᕐᒥᒃ ᓇᐃᓪᓕᑎᖅᓯᒪᔪᑦ 

ᓄᓇᓕᓐᓂ ᑐᑭᓯᓂᐊᕐᓂᐅᔪᑦ ᐋᖅᑭᓱᖅᑕᐅᔪᔪᑦ ᐃᖃᓗᒃᑑᑦᑎᐊᖅ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ 
ᕕᕗᐊᕆ 2014-ᖑᑎᓪᓗᒍ ᓇᓗᓇᐃᔭᐃᑦᓱᑎᒃ ᐊᐅᓚᑦᓯᓂᕐᒧᑦ ᑐᕌᒐᕆᔭᐅᔪᓂᒃ ᓯᕗᓪᓕᐅᑎᔭᐅᔪᓂᓪᓗ ᓄᓇᓕᓐᓄᑦ 

ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᑐᑭᓯᓂᐊᕈᑏᑦ ᓇᐃᓪᓕᑎᖅᓯᒪᔪᑦ  ᒪᑉᐱᒐᖅ 6 ᐅᑯᓇᓂ 36 
 



ᐊᐅᓚᑦᓯᓂᕐᒧᑦ ᐸᕐᓇᐅᑎᓄᑦ. ᑭᖑᓪᓕᕐᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓂᒃ ᐃᓄᓕᒫᓂᓪᓗ 
ᑲᑎᒪᖃᑎᖃᕐᓂᖅ ᐋᖅᑭᓱᖅᑕᐅᔪᔪᖅ ᐅᑦᑑᕝᕙ 2015−ᒥ ᐊᒻᒪᓗ ᑎᑎᕋᕆᐊᓐᖓᖅᓯᒪᔪᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ 
ᐅᓂᒃᑳᖑᓕᖅᓱᑎᒃ. ᑐᕌᒐᕆᔭᐅᔪᔪᖅ ᑲᑎᒪᓂᕐᒧᑦ ᑲᑎᑎᕆᒍᒪᑦᓱᑎᒃ ᓄᓇᓕᓐᓂᒃ ᐅᖃᐅᓯᐅᔪᓂᒃ 
ᐅᖃᐅᔾᔨᒋᐊᕈᑕᐅᔪᓂᓪᓗ ᐸᕐᓇᐅᑎᒨᖓᔪᓂᒃ.  

ᐅᓪᓗᖅ: ᕕᕗᐊᕆ 26, 2014 ᐊᒻᒪᓗ ᐅᑦᑑᕝᕙ 28, 2015 

ᑭᒡᒐᖅᑐᐃᔪᑦ: 

ᒐᕙᒪᒃᑯᖏᓐᓂᒃ ᓄᓇᕗᑦ − ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ, ᐆᒪᔪᐸᐅᔭᕐᓂᒃ ᐆᒪᔪᓕᕆᔨ: ᒪᓕᒃ ᐊᕙᓐ 

ᒐᕙᒪᒃᑯᖏᓐᓂᒃ ᓄᓇᕗᑦ − ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ, ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᐊᖓᔪᖅᑳᖅ: 
ᒫᑎᐅ ᑑᒫᓐ 

ᐃᖃᓗᒃᑑᑦᑎᐊᖅ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 

ᐅᖃᐅᓯᐅᔪᑦ ᐊᐱᖅᑯᑏᓪᓗ: 

ᓄᓇᓕᓖᑦ ᐊᒻᒪᓗ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐅᖃᔪᔪᑦ ᐊᒥᓱᓐᖑᐸᓪᓕᐊᑐᐃᓐᓇᕆᐊᖏᑦ ᓇᓄᐃᑦ 
ᑕᑯᔭᐅᕙᑦᑐᑦ ᓄᓇᓕᓐᓂ ᐊᒻᒪᓗ ᐃᖃᓗᒃᑑᑦᑎᐊᑉ ᕿᑭᖅᑕᖓᓂ ᐊᒻᒪᓗ ᐃᓄᐃᑦ ᐃᓚᒌᑦ ᐊᑦᑕᓇᖅᑐᒦᓐᓂᐅᓴᓕᕐᒪᑕ 
ᐊᐅᔭᒃᑯᑦ ᓅᓯᒪᓪᓗᑎᒃ. ᐅᖃᖅᓯᒪᔪᑦ ᐃᑲᔪᖅᓯᓂᖃᕋᔭᕆᐊᖓ ᐊᐅᓚᑦᓯᓂᕐᒧᑦ ᐸᕐᓇᐅᑎ ᓇᓗᓇᐃᕈᑕᐅᒐᔭᖅᓱᓂᓗ 
ᐊᓯᖏᓐᓄᑦ ᐊᕕᑦᑐᖅᓯᒪᔪᖅᔪᐊᕐᓄᑦ ᐊᐅᓚᑦᓯᓂᑦᑎᓐᓂᒃ ᐊᖑᔭᐅᕙᑦᑐᓂᒃ ᑲᔪᓯᒍᓐᓇᕆᐊᖓ ᐊᒻᒪᓗ 
ᐱᓕᕆᐊᖃᕐᓂᑎᓐᓂᒃ ᒥᑭᓪᓕᑎᕆᓂᕐᒥᒃ ᐃᓄᐃᑦ ᓇᓄᐃᓪᓗ ᐊᐴᑎᓂᕆᕙᑦᑕᖏᓐᓂᒃ. ᐅᖃᖅᑐᖃᖅᓯᒪᔪᖅ 
ᐱᒋᐊᖅᑎᑕᐅᖁᔭᐅᓪᓗᓂ ᐊᒃᖤᓂᒃ ᓇᓄᕐᓂᒃ ᖃᐅᔨᕐᓴᕐᓂᐅᔪᖅ ᒥᖅᑯᐃᔭᕐᕕᖃᕐᓗᑎᒃ ᐃᖃᓗᒃᑑᑦᑎᐊᑉ ᕿᑭᖅᑕᖓᓂ 
ᐊᒥᓱᓐᖑᐸᓪᓕᐊᑐᐃᓐᓇᕐᓂᖏᓐᓄᑦ ᐃᓄᐃᑦ ᓇᓄᐃᓪᓗ ᑲᓱᖃᑦᑕᕐᓂᖏᑦ ᐃᖃᓗᒃᑑᒃᑎᐊᖅᐸᓯᒻᒥ ᐊᕐᕌᒍᓂ 
ᐊᓂᒍᕋᑖᖅᑐᓂ, ᐊᒻᒪᓗ ᐱᑕᖃᖃᑦᑕᖅᓱᓂ ᐅᑭᐅᖅᑕᖅᑐᒥᐅᑦ ᓇᓄᐃᑦ ᐊᒃᖤᐃᓪᓗ ᕿᑐᕐᖓᖏᓐᓂᒃ. ᑲᑎᒪᔩᑦ 
ᐃᑲᔪᖅᑕᐅᒍᒪᓯᒪᔪᑦ ᒥᓂᔅᑕᐅᕕᖓᓐᓄᑦ ᐊᕙᑎᓕᕿᔨᒃᑯᑦ ᐸᕐᓇᐃᐸᓪᓕᐊᑎᓪᓗᒋᑦ ᑐᑦᓯᕋᐅᑎᓂᒃ ᑮᓇᐅᔭᓂᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓐᓂᒃ.  

ᒫᓐᓇ ᑮᓇᐅᔭᕐᔪᐊᓕᓐᓄᑦ ᐊᖑᓇᓱᓐᓂᖃᖃᑦᑕᖏᑦᑐᖅ ᐃᖃᓗᒃᑑᑦᑎᐊᕐᒥ, ᑭᓯᐊᓂ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑎᒪᔨᖏᑦ ᐊᐅᓚᔾᔭᐃᒍᒪᔪᑦ ᑮᓇᐅᔭᕐᔪᐊᓕᓐᓄᑦ ᓇᓐᓄᒐᓱᐊᖃᑦᑕᕐᓂᕐᒥᒃ. ᓄᓇᓕᓖᑦ ᐊᒻᒪᓗ ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐱᓕᕆᐊᖃᕐᓂᖅᓴᐅᒍᒪᓯᒪᔪᑦ ᓅᓯᒪᕕᐅᕙᑦᑐᓂᒃ ᓴᓗᒪᑎᑦᓯᓂᕐᒥᒃ ᐊᒻᒪᓗ ᓴᓃᑦ 
ᐊᐅᓚᑕᐅᓂᖏᓐᓂᒃ, ᐱᓗᐊᖅᑐᒥ ᐊᐅᔭᒃᑯᑦ ᓅᓯᒪᕕᐅᕙᑦᑐᓂᒃ, ᐃᓄᐃᓴᓪᓕᕚᓪᓕᖁᓪᓗᒋᑦ ᐸᕝᕕᓴᑦᑐᓂᒃ 
ᓇᓐᓄᓂᐅᕙᑦᑐᑦ. ᐅᖃᖅᓯᒪᒻᒥᔪᑦ ᓄᐊᑕᐅᕙᓪᓕᐊᒋᐊᖃᕆᐊᖏᑦ ᖃᐅᔨᒪᓂᑐᖃᐅᔪᑦ.   

ᑲᑎᒪᔩᑦ ᐊᐱᖅᑯᑎᖃᕆᐊᒃᑲᓐᓂᔪᔪᑦ ᓇᓗᓇᐃᔭᖅᓯᒪᓂᖅᓴᓂᒃ ᐊᑦᑐᐊᔪᓂᒃ ᐆᒪᔪᕐᓄᑦ ᓱᕋᑦᑎᖅᑕᐅᕙᑦᑐᓄᑦ 
ᐊᑭᓕᖅᑕᐅᔾᔪᑎᓄᓪᓗ ᐊᐅᓚᓂᐅᔪᓂᒃ, ᐱᓗᐊᖅᑐᒥᒃ ᐱᔪᐅᒍᓐᓇᖅᑐᓂᒃ ᑖᒃᑯᓇᓐᖓᑦ ᐊᒻᒪᓗ ᑐᐲᑦ ᓱᕋᑦᑎᖅᑕᐅᓯᒪᔪᑦ 
ᐊᑭᓕᖅᑕᐅᒍᓐᓇᕐᒪᖔᑕ ᑖᑦᓱᒪ ᐃᓗᐊᓂ.  

ᐃᓱᒪᓕᐅᕈᑕᐅᔪᖅ: 

ᐃᖃᓗᒃᑑᑦᑎᐊᖅ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐃᑲᔪᖅᑐᖅᑐᑦ ᑎᑎᕋᕆᐊᓐᖓᖅᓯᒪᔪᓂᒃ ᐊᒃᖤᓐᓂᒃ 
ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎᓂᒃ ᑲᑎᒪᔩᓪᓗ ᐃᑲᔪᖅᑐᖅᓱᑎᒃ ᓄᓇᓕᓐᓂ ᐊᖑᓇᓱᓐᓂᐅᕙᑦᑐᓂᒃ 
(ᑎᑎᖅᑲᐃᑦ ᐃᓱᐊᓃᑦᑐᖅ A):  

• ᐅᖃᐅᓯᐅᓗᑎᒃ ᐃᓘᓐᓇᑎᒃ ᐃᓄᓐᓄᑦ ᐊᑦᑐᐊᔪᑦ ᓇᓄᐃᑦ ᑐᖁᑕᐅᓂᖏᑦ/ᐊᖑᔭᐅᓂᖏᑦ, 
ᑐᓂᓯᕙᓪᓗᑎᓪᓗ ᐊᖑᔭᐅᔪᓂᒃ ᖃᐅᔨᓴᕋᑦᓴᐅᔪᓂᒃ ᑐᓴᕋᑦᓴᓂᓪᓗ ᐊᖑᔭᐅᔪᑦ ᑐᓴᐅᒪᔭᐅᔾᔪᑎᑦᓴᖏᓐᓂᒃ;  

• ᕿᑐᕐᖓᕇᑦ (ᐊᓈᓇᖓ ᕿᑐᕐᖓᖏᓪᓗ) ᓴᐳᑎᔭᐅᓂᐊᖅᑐᑦ ᐊᖑᔭᐅᒋᐊᖃᕋᑎᓪᓗ ᐊᒡᒐᐅᒐᓗᐊᖅ 
ᕿᑐᕐᖓᖏᒃ ᐊᓈᓇᖓᑎᑐᑦ ᐊᖏᑎᒋᓕᖅᐸᑎᒃ;  

• ᐊᒃᖤᐃᑦ ᓇᓄᐃᑦ ᓯᑎᒥᓐᓃᑦᑐᑦ ᓴᐳᑎᔭᐅᓯᒪᓂᐊᖅᑐᑦ ᐸᕝᕕᓴᑦᑕᐅᒋᐊᖃᕋᑎᓪᓗ; 
• ᑕᑉᐱᒃᑯᐊ ᑭᓪᓕᒋᔭᐅᔪᑦ ᐊᑑᑎᓐᖏᑦᑐᑦ ᐃᓄᐃᑦ ᐊᑦᑕᕐᓇᖅᑐᒦᓕᖅᐸᑕ ᐅᕝᕙᓗ ᓱᕋᑦᑎᕆᓂᖅᑕᖃᖅᐸᑦ 

ᐱᖁᑎᒋᔭᐅᔪᓂᒃ.  

ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᑐᑭᓯᓂᐊᕈᑏᑦ ᓇᐃᓪᓕᑎᖅᓯᒪᔪᑦ  ᒪᑉᐱᒐᖅ 7 ᐅᑯᓇᓂ 36 
 



3.2 ᐅᖅᓱᖅᑑᕐᒥ ᑐᑭᓯᓂᐊᕐᓂᕐᒥᒃ ᓇᐃᓪᓕᑎᖅᓯᒪᔪᑦ 

ᓄᓇᓕᓐᓂ ᑐᑭᓯᓂᐊᕐᓂᐅᔪᑦ ᐋᖅᑭᓱᖅᑕᐅᔪᔪᑦ ᐅᖅᓱᖅᑑᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᕕᕗᐊᕆ 
2014−ᖑᑎᓪᓗᒍ ᓇᓗᓇᐃᔭᐃᑦᓱᑎᒃ ᐊᐅᓚᑦᓯᓂᕐᒧᑦ ᑐᕌᒐᕆᔭᐅᔪᓂ ᓯᕗᓪᓕᐅᑎᔭᐅᔪᓂᓪᓗ ᓄᓇᓕᓐᓄᑦ ᐊᐅᓚᑦᓯᓂᕐᒧᑦ 
ᐸᕐᓇᐅᑎᓂ. ᑭᖑᕐᖓᒍᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓂᒃ ᐃᓄᓕᒫᓂᓪᓗ ᑲᑎᒪᖃᑎᖃᕐᓂᖅ ᐋᖅᑭᓱᖅᑕᐅᔪᔪᖅ 
ᐱᒋᐊᓕᕋᑖᖅᑎᓪᓗᒍ ᓅᕙᐃᕝᕙ 2015 ᑎᑎᕋᕆᐊᓐᖓᖅᓯᒪᔪᖅ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐅᓂᒃᑳᖑᑦᓱᑎᒃ. ᑐᕌᒐᕆᔭᐅᔪᔪᑦ 
ᑲᑎᒪᓂᕐᒧᑦ ᑲᑎᖅᓱᐃᓂᖅ ᓄᓇᓕᓐᓂᒃ ᐅᖃᐅᓯᑦᓴᕆᔭᐅᔪᓂᒃ ᐅᖃᐅᔾᔨᒋᐊᕈᑕᐅᔪᓂᓪᓗ ᐸᕐᓇᐅᑎᒨᖓᔪᓂᒃ.  

ᑲᑎᒪᓂᐅᔪᑦ ᐅᓪᓗᐃᑦ: ᕕᕗᐊᕆ 27, 2014 ᐊᒻᒪᓗ ᓅᕙᐃᕝᕙ 01, 2015 

ᑭᒡᒐᖅᑐᐃᔪᑦ: 

ᒐᕙᒪᒃᑯᖏᓐᓂᒃ ᓄᓇᕗᑦ − ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ, ᐆᒪᔪᐸᐅᔭᕐᓂᒃ ᐆᒪᔪᓕᕆᔨ: ᒪᓕᒃ ᐊᕙᓐ 

ᒐᕙᒪᒃᑯᖏᓐᓂᒃ ᓄᓇᕗᑦ − ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ, ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᐊᖓᔪᖅᑳᖅ: 
ᒫᑎᐅ ᑑᒫᓐ (2014 ᑲᑎᒪᓂᕐᒥ ᑭᓯᐊᓂ) 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 

ᐅᖃᐅᓯᑦᓴᐃᑦ ᐊᐱᖅᑯᑏᓪᓗ: 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐅᖃᐅᓯᖃᔪᔪᑦ ᓄᓇᓕᓐᓂ ᐊᖑᔭᐅᓯᒪᔪᑦ ᐃᓄᐃᓴᑦᑑᒋᐊᖏᑦ ᐊᒃᖤᐃᑦ ᑭᓯᐊᓂ 
ᐊᒥᓱᓐᖑᐸᓪᓕᐊᓯᒪᔪᑦ ᑕᑯᔭᐅᖃᑦᑕᖅᑐᑦ. ᐃᓱᒪᒋᔭᖃᖅᑐᑦ ᐊᒃᖤᐃᑦ ᐃᖅᓯᓇᕐᓂᖅᓴᐅᒋᐊᖏᑦ ᖃᓄᐃᓕᐅᕐᓂᐊᕐᒪᖔᑕᓗ 
ᓇᓗᓇᕐᓂᖅᓴᐅᑦᓱᑎᒃ ᐅᑭᐅᖅᑕᖅᒥᐅᓂᒃ ᓇᓄᕐᓂᒃ. ᑕᑯᖃᑦᑕᖅᓯᒪᔪᑦ ᕿᑐᕐᖓᕇᓂᒃ ᓱᒃᑯᐃᔪᓂᒃ ᐃᓪᓗᕋᓛᕆᔭᐅᔪᓂᒃ. 
ᑲᑎᒪᔩᑦ ᐊᐱᖅᑯᑎᓖᑦ ᑮᓇᐅᔭᖅᑕᖃᕐᒪᖔᖅ ᐃᓕᓐᓂᐊᑎᑦᓯᒍᑕᐅᒐᔭᖅᑐᓂᒃ ᐊᖑᓇᓱᑦᑎᓪᓚᕆᓐᓂᒃ ᖃᓄᖅ 
ᑲᒪᒋᒋᐊᖃᕐᒪᖔᑕ ᐊᒃᖤᐃᑦ ᓇᓄᐃᑦ. ᐃᓚᖓᑦ ᑲᑎᒪᔩᑦ ᐃᓱᒫᓘᑎᖃᔪᔪᑦ ᐊᑦᑐᐃᓂᖏᓐᓂᒃ ᐊᒃᖤᐃᑦ ᐊᓯᖏᓪᓗ 
ᐃᖅᓯᓇᖅᑐᖅ ᕿᑐᕐᖏᐅᖅᑐᓂᒃ ᑐᑦᑐᓂᒃ. ᐅᖃᖅᓱᓂᓗ ᐃᖅᑲᐅᒪᒋᐊᑦᓴᖅ 1970−ᖏᓐᓂ ᐃᓱᒪᖅᓲᑕᐅᖃᑦᑕᕐᓂᖏᑦ 
ᑲᔪᓯᓂᖃᑦᓯᐊᖅᓯᒪᓐᖏᒋᐊᖏᑦ. ᑲᑎᒪᔩᑦ ᑐᑭᓯᑎᑕᐅᒍᒪᔪᑦ ᓂᕕᖓᑖᖃᕆᐊᖃᖅᑐᖃᕐᒪᖔᖅ ᑲᔪᓯᒍᓐᓇᖅᑐᒥᒃ 
ᐊᖑᔭᐅᖃᑦᑕᖁᓪᓗᒋᑦ. ᑲᑎᒪᔨᑦ ᐃᑲᔪᖅᑐᖅᑐᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᑎᑭᓯᓂᕋᖅᓱᓂᓗ ᐱᒻᒪᕆᐅᓂᖏᓐᓂᒃ 
ᐱᕙᓪᓕᐊᑎᑕᐅᓂᖏᑦᑕ ᐊᑐᓕᖅᑎᑕᐅᓂᖏᑦᑕᓗ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᑕᑯᑦᓴᐅᑎᑦᓯᒍᑕᐅᓗᓂ ᐊᓯᖏᓐᓄᑦ 
ᐊᕕᑦᑐᖅᓯᒪᓂᐅᔪᓄᑦ ᓈᒻᒪᓈᖅᓯᒪᔪᓂᒃ ᐊᐅᓚᑦᓯᔾᔪᑎᓂᒃ ᐱᑕᖃᕆᐊᖓ. ᑲᑎᒪᔩᑦ ᑐᑭᓯᔪᑦ ᓴᐳᔾᔨᒋᐊᕐᓂᕐᒧᑦ 
ᕿᑐᕐᖏᐅᕐᓂᐅᑐᐃᓐᓇᕆᐊᓕᓐᓂᒃ (ᓴᐳᑎᔭᐅᓗᑎᒃ ᕿᑎᕐᖓᕇᑦ) ᖃᐅᔨᓴᑦᓯᐊᕈᑕᐅᓗᓂ ᑲᔪᓯᑦᓯᐊᕈᓐᓇᕐᓂᖏᓐᓂᒃ ᐊᒃᖤᐃᑦ 
ᓇᓄᐃᑦ. ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐅᖃᕆᐊᒃᑲᓐᓂᔪᔪᑦ ᑭᓐᖒᒪᓇᕐᓂᖓᓂᒃ ᐱᕚᓪᓕᐅᖅᑎᑕᐅᓂᖏᑦ 
ᒐᕙᒪᒃᑯᑦ ᓄᓇᕗᒻᒥ ᐅᒪᔪᐃᑦ ᓱᕋᑦᑎᕆᓂᖏᓐᓂᒃ ᓴᐳᔾᔨᓂᖓᑦ ᐊᒻᒪᓗ ᐊᑭᓕᖅᑐᐃᓂᕐᒧᑦ ᐊᐅᓚᓂᖓᑦ.  
 

ᐃᓱᒪᓕᐅᕈᑕᐅᔪᑦ: 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ , ᑲᑎᒪᓂᖃᖅᓱᑎᒃ ᓅᕙᐃᕝᕙ 01, 2015, ᑲᔪᓯᑎᑦᓯᔪᔪᑦ 
ᐱᖁᔨᕗᖔᕈᑎᒥᒃ (ᐃᓱᐊᓃᑦᑐᖅ A) ᐃᑲᔪᖅᑐᖅᓱᑎᒃ ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ 
ᐊᒻᒪᓗ ᓄᓇᓕᓐᓂ ᐊᖑᓇᓱᑦᑏᑦ ᐊᐅᓚᓂᖏᓐᓂᒃ ᐱᖃᓯᐅᑎᑦᓱᑎᒃ ᐅᑯᐊ:   

• ᐅᖃᐅᓯᐅᓗᑎᒃ ᐃᓘᓐᓇᑎᒃ ᐃᓄᓐᓄᑦ ᐊᑦᑐᐊᔪᑦ ᓇᓄᐃᑦ ᑐᖁᑕᐅᓂᖏᑦ/ᐊᖑᔭᐅᓂᖏᑦ, 
ᑐᓂᓯᕙᓪᓗᑎᓪᓗ ᐊᖑᔭᐅᔪᓂᒃ ᖃᐅᔨᓴᕋᑦᓴᐅᔪᓂᒃ ᑐᓴᕋᑦᓴᓂᓪᓗ ᐊᖑᔭᐅᔪᑦ ᑐᓴᐅᒪᔭᐅᔾᔪᑎᑦᓴᖏᓐᓂᒃ;  

• ᕿᑐᕐᖓᕇᑦ (ᐊᓈᓇᖓ ᕿᑐᕐᖓᖏᓪᓗ) ᓴᐳᑎᔭᐅᓂᐊᖅᑐᑦ ᐊᖑᔭᐅᒋᐊᖃᕋᑎᓪᓗ ᐊᒡᒐᐅᒐᓗᐊᖅ 
ᕿᑐᕐᖓᖏᒃ ᐊᓈᓇᖓᑎᑐᑦ ᐊᖏᑎᒋᓕᖅᐸᑎᒃ;  

• ᐊᒃᖤᐃᑦ ᓇᓄᐃᑦ ᓯᑎᒥᓐᓃᑦᑐᑦ ᓴᐳᑎᔭᐅᓯᒪᓂᐊᖅᑐᑦ ᐸᕝᕕᓴᑦᑕᐅᒋᐊᖃᕋᑎᓪᓗ; 
• ᐅᖅᓱᖅᑑᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐊᖏᖃᑎᖃᖅᑐᑦ ᐱᓕᕆᖃᑎᖃᕐᓂᕐᒥᒃ 

ᒐᕙᒪᒃᑯᖏᓐᓂᒃ ᓄᓇᕗᑦ ᐃᓄᐃᓴᓪᓕᕚᓪᓕᖁᓪᓗᒋᑦ ᐃᓄᐃᑦ/ᓇᓄᐃᑦ ᐊᐴᑎᓂᕆᕙᑦᑕᖏᑦ 
ᐃᓄᐃᓴᓪᓕᕚᓪᓕᖁᓪᓗᒋᑦ ᐸᕝᕕᓴᑦᑐᑦ ᑐᖁᑕᐅᕙᑦᑐᑦ.  

• ᑕᑉᐱᒃᑯᐊ ᑭᓪᓕᒋᔭᐅᔪᑦ ᐊᑑᑎᓐᖏᑦᑐᑦ ᐃᓄᐃᑦ ᐊᑦᑕᕐᓇᖅᑐᒦᓕᖅᐸᑕ ᐅᕝᕙᓗ ᓱᕋᑦᑎᕆᓂᖅᑕᖃᖅᐸᑦ 
ᐱᖁᑎᒋᔭᐅᔪᓂᒃ.  

ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᑐᑭᓯᓂᐊᕈᑏᑦ ᓇᐃᓪᓕᑎᖅᓯᒪᔪᑦ  ᒪᑉᐱᒐᖅ 8 ᐅᑯᓇᓂ 36 
 



3.3 ᑰᒑᕐᔪᒻᒥᒃ ᑐᑭᓯᓂᐊᕐᓂᕐᒥᒃ ᓇᐃᓪᓕᑎᖅᓯᒪᔪᑦ 

ᑐᑭᓯᓂᐊᕐᓂᕐᒥᒃ ᐋᖅᑭᓱᖅᑕᐅᔪᖃᔪᔪᖅ ᑯᕋᐃᕈᕐᔪᐊᖅ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᓅᕙᐃᕝᕙ 
2015−ᒥ ᑎᑎᕋᕆᐊᓐᖓᖅᓯᒪᔪᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐅᓂᒃᑳᖑᑦᓱᑎᒃ. ᑐᕌᒐᕆᔭᐅᔪᔪᖅ ᑲᑎᒪᓂᕐᒧᑦ 
ᑲᑎᖅᓱᐃᒍᒪᓪᓗᑎᒃ ᓄᓇᓕᓐᓂᒃ ᐅᖃᐅᓯᐅᔪᓂᒃ ᐅᖃᐅᔾᔨᒋᐊᕈᑕᐅᔪᓂᓪᓗ ᐸᕐᓇᐅᑎᒨᖓᔪᓂᒃ.  

ᐅᓪᓗᖅ: ᓅᕙᐃᕝᕙ 04, 2015 

ᑭᒡᒐᖅᑐᐃᔪᑦ: 

ᒐᕙᒪᒃᑯᖏᓐᓂᒃ ᓄᓇᕗᑦ − ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ, ᐆᒪᔪᐸᐅᔭᕐᓂᒃ ᐆᒪᔪᓕᕆᔨ: ᒪᓕᒃ ᐊᕙᓐ 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᓄᓇᓕᓖᓪᓗ 

ᐅᖃᐅᓯᑦᓴᐃᑦ ᐊᐱᖅᑯᑏᓪᓗ:  

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐅᖃᔪᔪᑦ ᓄᓇᓕᓐᓂᒃ ᐊᖑᔭᐅᓯᒪᔪᖃᖅᑐᖅ ᐊᒃᖤᒻᒥᒃ ᓇᓄᕐᒥᒃ 
2012−ᖑᑎᓪᓗᒍ ᑭᓯᐊᓂ ᑕᐃᒪᓐᖓᓂᑦᑕᐅᖅ ᐊᒥᓱᓐᖑᐸᓪᓕᐊᑐᐃᓐᓇᖅᑐᖅ ᑕᑯᔭᐅᖃᑦᑕᖅᑐᑦ. ᐊᖑᓇᓱᑦᑏᓪᓗ 
ᐊᒥᓲᓂᖅᓴᓂᒃ ᖃᕝᕕᖃᑦᑕᖅᓯᒪᓕᕐᒥᔪᑦ ᑕᒪᕐᒥᒃ ᐊᒃᖤᐃᑦ ᖃᕝᕖᓪᓗ ᓇᔪᒐᖏᑦ ᓯᕕᑦᑐᐸᓪᓕᐊᑐᐃᓐᓇᕐᒪᑕ. ᑲᑎᒪᔩᑦ 
ᐃᑲᔪᖅᑐᖅᑐᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᑐᑭᓯᑦᓱᑎᓪᓗ ᐱᒻᒪᕆᐅᓂᖏᓐᓂᒃ ᐱᕙᓪᓕᐊᑎᑕᐅᓂᖏᑦᑕ 
ᐊᑐᓕᖅᑎᑕᐅᓂᖏᑦᑕᓗ ᐊᐅᓚᑦᓯᓂᕐᒨᖓᔪᑦ ᑕᑯᑦᓴᐅᖁᓪᓗᒍ ᐊᓯᖏᓐᓄᑦ ᐊᕕᑦᑐᖅᓯᒪᓂᐅᔪᓄᑦ ᓈᒻᒪᓈᖅᓯᒪᔪᓂᒃ 
ᐊᐅᓚᑦᓯᔾᔪᑎᓂᒃ ᐋᖅᑭᑦᓯᒪᔪᖃᕆᐊᖓ. ᐃᑦᓯᕙᐅᑕᖓᑦ ᐅᖃᖅᑐᖅ ᐱᒃᑯᒋᔭᖃᕐᓂᕋᖅᓱᓂ ᒪᓕᒐᖅᑎᒍᑦ 
ᐊᐳᖅᑕᕐᕕᖃᕆᐊᑐᓐᖏᒻᒪᑕ ᓴᐳᑎᔭᐅᓂᖏᓐᓄᑦ ᕿᑐᕐᖓᕇᑦ ᐊᒻᒪᓗ ᓇᓄᐃᑦ ᓯᑎᒥᓃᑦᑐᑦ, ᑕᐃᒪᐃᒐᓗᐊᖅᑎᓪᓗᒍ 
ᐃᓄᐃᑦ ᐃᑲᔪᖅᑐᕋᔭᕐᒥᔪᑦ ᐊᐳᖅᑕᕐᕕᖃᖅᑎᑕᐅᑉᐸᑕ ᓄᖑᑎᕆᒌᒃᑯᑎᓂᒃ ᓄᓇᒥᐅᑕᕐᓂᒃ. ᐃᓚᖓᑦ ᑲᑎᒪᔩᑦ ᐅᖃᔪᔪᖅ 
ᑕᐃᑦᓱᒪᓂᒋᐊᖅ ᐃᓄᐃᑦ ᓇᓐᓄᓲᖑᓐᓂᕆᐊᖏᑦ ᐅᑭᐅᖅᑕᖅᑑᑉ ᓇᓄᖏᓐᓂᒃ ᓯᑎᖏᓐᓃᑦᑎᓪᓗᒋᑦ. ᑲᑎᒪᔩᑦ ᑐᑭᓯᔪᑦ 
ᓴᐳᑎᔭᐅᓂᐊᕈᑎᒃ ᕿᑐᕐᖏᐅᕋᔭᕐᓂᖏᑦ, ᓴᐳᔾᔭᐅᒋᐊᓖᑦ ᕿᑐᕐᖓᕇᑦ. ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 
ᐅᖃᖅᓯᒪᒻᒥᔪᑦ ᐱᕚᓪᓕᕆᐊᖃᕆᐊᖏᑦ ᒐᕙᒪᒃᑯᑦ ᓄᓇᕗᒻᒥ ᐆᒪᔪᕐᓄᑦ ᓱᕋᑦᑎᖅᑕᐅᔪᓂᒃ ᓴᐳᔾᔨᒍᑎᖏᑦ 
ᐊᑭᓕᖅᑐᕆᐊᓕᓐᓅᖓᔪᓪᓗ.  

ᐃᓱᒪᓕᐅᕈᑕᐅᔪᑦ: 

ᑯᕋᐃᕈᕐᔪᐊᖅ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ, ᓅᕙᐃᕝᕙ 04, 2015−ᒥ ᑲᑎᒪᓂᖃᖅᓱᑎᒃ, 
ᑲᔪᓯᑎᑦᓯᔪᔪᑦ ᐱᖁᔨᕗᖔᕈᑎᒥᒃ #11-004-001 (ᐃᓱᐊᓃᑦᑐᖅ A) ᐃᑲᔪᖅᑐᖅᓱᑎᒃ ᐱᕙᓪᓕᐊᓂᖏᑦᑕᐅᓂᖏᓐᓂᒃ 
ᐊᒃᖤᓂᒃ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎᓂᒃ ᓄᓇᓕᓐᓂᓪᓗ ᐊᖑᓇᓱᓐᓂᐅᕙᑦᑐᓂᒃ ᐅᑯᐊ 
ᐱᖃᓯᐅᑎᑦᓱᑎᒃ:    

• ᐅᖃᐅᓯᐅᓗᑎᒃ ᐃᓘᓐᓇᑎᒃ ᐃᓄᓐᓄᑦ ᐊᑦᑐᐊᔪᑦ ᓇᓄᐃᑦ ᑐᖁᑕᐅᓂᖏᑦ/ᐊᖑᔭᐅᓂᖏᑦ, 
ᑐᓂᓯᕙᓪᓗᑎᓪᓗ ᐊᖑᔭᐅᔪᓂᒃ ᖃᐅᔨᓴᕋᑦᓴᐅᔪᓂᒃ ᑐᓴᕋᑦᓴᓂᓪᓗ ᐊᖑᔭᐅᔪᑦ ᑐᓴᐅᒪᔭᐅᔾᔪᑎᑦᓴᖏᓐᓂᒃ;  

• ᕿᑐᕐᖓᕇᑦ (ᐊᓈᓇᖓ ᕿᑐᕐᖓᖏᓪᓗ) ᓴᐳᑎᔭᐅᓂᐊᖅᑐᑦ ᐊᖑᔭᐅᒋᐊᖃᕋᑎᓪᓗ ᐊᒡᒐᐅᒐᓗᐊᖅ 
ᕿᑐᕐᖓᖏᒃ ᐊᓈᓇᖓᑎᑐᑦ ᐊᖏᑎᒋᓕᖅᐸᑎᒃ;  

• ᐊᒃᖤᐃᑦ ᓇᓄᐃᑦ ᓯᑎᒥᓐᓃᑦᑐᑦ ᓴᐳᑎᔭᐅᓯᒪᓂᐊᖅᑐᑦ ᐸᕝᕕᓴᑦᑕᐅᒋᐊᖃᕋᑎᓪᓗ; 
• ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐊᖏᖃᑎᖃᖅᑐᑦ ᐱᓕᕆᖃᑎᖃᕐᓂᕐᒥᒃ ᒐᕙᒪᒃᑯᖏᓐᓂᒃ 

ᓄᓇᕗᑦ ᐃᓄᐃᓴᓪᓕᕚᓪᓕᖁᓪᓗᒋᑦ ᐃᓄᐃᑦ/ᓇᓄᐃᑦ ᐊᐴᑎᓂᕆᕙᑦᑕᖏᑦ ᐃᓄᐃᓴᓪᓕᕚᓪᓕᖁᓪᓗᒋᑦ 
ᐸᕝᕕᓴᑦᑐᑦ ᑐᖁᑕᐅᕙᑦᑐᑦ.  

• ᑕᑉᐱᒃᑯᐊ ᑭᓪᓕᒋᔭᐅᔪᑦ ᐊᑑᑎᓐᖏᑦᑐᑦ ᐃᓄᐃᑦ ᐊᑦᑕᕐᓇᖅᑐᒦᓕᖅᐸᑕ ᐅᕝᕙᓗ ᓱᕋᑦᑎᕆᓂᖅᑕᖃᖅᐸᑦ 
ᐱᖁᑎᒋᔭᐅᔪᓂᒃ.  
 
 
 
 

ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᑐᑭᓯᓂᐊᕈᑏᑦ ᓇᐃᓪᓕᑎᖅᓯᒪᔪᑦ  ᒪᑉᐱᒐᖅ 9 ᐅᑯᓇᓂ 36 
 



3.4 ᐅᒥᓐᖏᒪᒃᑑᕐᒥ ᕿᖓᐅᒻᒥᓗ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓂᒃ ᑐᑭᓯᓂᐊᓂᕐᒥᒃ ᓇᐃᓪᓕᑎᖅᓯᒪᔪᑦ  

ᐱᔾᔪᑕᐅᔪᑦ ᑐᑭᓯᓂᐊᕐᓂᕐᒧᑦ: 

ᑐᑭᓯᓂᐊᕐᓂᕐᒧᑦ ᑲᑎᒪᓂᕐᒥᒃ ᐋᖅᑭᓱᖅᑕᐅᔪᖃᔪᔪᖅ ᔭᓗᓇᐃᒥ ᐅᑦᑑᕝᕙ 2015−ᖑᑎᓪᓗᒍ. ᑎᑎᕋᕆᐊᓐᖓᖅᓯᒪᔪᑦ 
ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐅᓂᒃᑳᖑᔪᔪᑦ ᑐᓴᕆᐊᕐᕕᐅᑦᓱᑎᒃ ᐅᖃᖃᑎᒌᒍᑕᐅᑦᓱᑎᓪᓗ ᐃᓱᒫᓘᑕᐅᔪᑦ ᒪᕐᕉᓐᓄᑦ 
ᓇᔫᑎᔫᓐᓄᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᐃᓱᒫᓘᑎᖏᓐᓄᑦ ᐊᒃᖤᐃᑦ ᐊᐅᓚᑕᐅᓂᖏᓐᓄᑦ.  
ᐅᓪᓗᖅ: ᐅᑦᑑᕝᕙ 16, 2015 

ᑭᒡᒐᖅᑐᐃᔪᑦ: 

ᒐᕙᒪᒃᑯᖏᓐᓂᒃ ᓄᓇᕗᑦ − ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ, ᐆᒪᔪᐸᐅᔭᕐᓂᒃ ᐆᒪᔪᓕᕆᔨ: ᒪᓕᒃ ᐊᕙᓐ 

ᒐᕙᒪᒃᑯᖏᓐᓂᒃ ᓄᓇᕗᑦ − ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ, ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᐊᖓᔪᖅᑳᖅ: 
ᒫᑎᐅ ᑑᒫᓐ  

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐅᒥᓐᖕᒪᒃᑑᕐᒥ, ᐃᑦᓯᕙᐅᑕᒻᖅ, ᐲᑕ ᑲᐳᓚᒃ, ᓵᒻ ᑲᐳᓚᒃ 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᕿᖓᐅᒻᒥ, ᐃᑦᓯᕙᐅᑕᖅ: ᒫᑎᓇ ᑲᐳᓚᒃ 

ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ: ᓗᐃᔾᔨ ᑐᐊᕋᑎ 

ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ: ᐊᕙᑎᓕᕆᔨ 

ᐅᖃᐅᓯᑦᓴᐃᑦ ᐊᐱᖅᑯᑏᓪᓗ:  

ᐃᓘᓐᓇᑎᒃ ᐱᖓᓱᑦ ᑲᑎᒪᔩᑦ ᐅᖃᖅᓯᒪᔪᑦ ᒫᓐᓇ ᑕᑯᔭᐅᓂᖅᓴᐅᖃᑦᑕᓕᕆᐊᖏᑦ ᐊᒃᖤᐃᑦ ᓇᓄᐃᑦ 
ᓄᓇᓕᖅᐸᓯᖏᓐᓂ. ᐅᖃᖅᓯᒪᒻᒥᔪᑦ ᓇᓄᖅᑕᖃᕐᓂᖅᓴᐅᓕᕆᐊᖓ ᕿᖓᐅᑉᐳᓯᒃ, ᐊᑦᑐᐃᓂᖃᑐᐃᓐᓇᕆᐊᖃᖅᓱᓂ 
ᑐᒃᑐᓄᑦ ᕿᑐᕐᖏᐅᕐᕕᐅᔪᓂᒃ.  

ᐃᓱᒪᓕᐅᕈᑕᐅᔪᑦ: 

ᓇᔫᑎᔪᑦ ᑲᑎᒪᔩᑦ ᐃᑲᔪᖅᑐᖅᑐᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ. ᐃᓘᓐᓇᑎᒃ ᐱᖓᓱᑦ ᑲᑎᒪᔩᑦ ᐅᖃᖅᓯᒪᔪᑦ 
ᐃᑲᔪᖅᑐᕐᓂᕋᖅᓱᑎᒃ ᓴᐳᔾᔭᐅᓂᖏᓐᓂᒃ ᕿᑐᕐᖓᕇᑦ ᓇᓄᐃᓪᓗ ᓯᑎᒥᓐᓃᑦᑐᑦ ᕿᑐᕐᖏᐅᕈᓐᓇᖁᓪᓗᒋᑦ. ᑲᑎᒪᔩᑦ 
ᐊᒥᓱᓐᖑᕆᐊᖅᑎᑕᐅᖁᔨᔪᑦ ᓂᕕᖓᑖᓂᒃ ᑮᓇᐅᔭᕐᔪᐊᓕᓐᓄᑦ ᐊᖑᓇᓱᑦᑎᓄᑦ. ᐱᖓᓱᐃᓐᓇᐃᑦ ᑲᑎᒪᔩᑦ ᓇᔫᑎᔪᔪᑦ ᒪᕐᕉᓐᓂᒃ 
ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓂᒃ ᑕᐃᒪᐃᒻᒪᑦ ᑲᑎᒪᒋᐊᖅᓯᒪᔪᑦ ᓈᒻᒪᖏᑦᑐᑦ ᐱᖁᔨᕗᖔᕈᑎᖃᕐᓂᕐᒧᑦ.  
 

3.5 ᖁᒡᓗᒃᑐᕐᒥᒃ ᑐᑭᓯᓂᐊᕐᓂᕐᒥᒃ ᓇᐃᓪᓕᑎᖅᓯᒪᔪᑦ 

ᑐᑭᓯᓂᐊᕐᓂᕐᒥᒃ ᐋᖅᑭᓱᖅᑕᐅᔪᖃᔪᔪᖅ ᖁᒡᓗᒃᑐᖅ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᕕᕗᐊᕆ 
2014−ᒥ ᓇᓗᓇᐃᔭᐃᒍᒪᓪᓗᑎᒃ ᐊᐅᓚᑦᓯᓂᕐᒧᑦ ᑐᕌᒐᕆᔭᐅᔪᓂᒃ ᓯᕗᓪᓕᐅᑎᔭᐅᔪᓂᓪᓗ ᓄᓇᓕᓐᓄᑦ ᐱᔾᔪᑎᖃᖅᓱᑎᒃ 
ᐊᐅᓚᑦᓯᓂᕐᒧᑦ ᐸᕐᓇᐅᑎᒥᒃ. ᑭᖑᓪᓕᕐᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓂᒃ ᐊᒻᒪᓗ ᐃᓄᓕᒫᓂᒃ 
ᑲᑎᒪᑎᑦᓯᓂᖅ ᐋᖅᑭᓱᖅᑕᐅᔪᔪᖅ ᐅᑦᑑᕝᕙ 2015 ᑎᑎᕋᕆᐊᓐᖓᖅᓯᒪᔪᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐅᓂᒃᑳᖑᑦᓱᑎᒃ. 
ᑐᕌᒐᕆᔭᐅᓯᒪᔪᖅ ᑲᑎᒪᓂᕐᒧᑦ ᑲᑎᖅᓱᐃᓂᖅ ᓄᓇᓕᓐᓂᒃ ᐅᖃᐅᓯᕆᔭᐅᔪᓂᒃ ᐅᖃᐅᔾᔨᒋᐊᕈᑎᓂᓪᓗ 
ᑎᑎᕋᕆᐊᓐᖓᖅᓯᒪᔪᒧᑦ ᐸᕐᓇᐅᑎᒨᖓᔪᓂᒃ.  

ᑲᑎᒪᓂᐅᔪᑦ ᐅᓪᓗᐃᑦ: ᕕᕗᐊᕆ 20, 2014 ᐊᒻᒪᓗ ᐅᑦᑑᕝᕙ 21, 2015 

ᑭᒡᒐᖅᑐᐃᔪᑦ: 

ᒐᕙᒪᒃᑯᖏᓐᓂᒃ ᓄᓇᕗᑦ − ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ, ᐆᒪᔪᐸᐅᔭᕐᓂᒃ ᐆᒪᔪᓕᕆᔨ: ᒪᓕᒃ ᐊᕙᓐ 

ᒐᕙᒪᒃᑯᖏᓐᓂᒃ ᓄᓇᕗᑦ − ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ, ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᐊᖓᔪᖅᑳᖅ: 
ᒫᑎᐅ ᑑᒫᓐ  

ᓄᓇᒥᐅᑕᓕᕆᔨ: ᒫᓂᑲ ᐊᖑᕼᐃᐊᑐᒃ 

ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᑐᑭᓯᓂᐊᕈᑏᑦ ᓇᐃᓪᓕᑎᖅᓯᒪᔪᑦ  ᒪᑉᐱᒐᖅ 10 ᐅᑯᓇᓂ 36 
 



ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 

ᐅᖃᐅᓯᑦᓴᐃᑦ ᐊᐱᖅᑯᑏᓪᓗ:  

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᓄᓇᓕᓖᓪᓗ ᐅᖃᖅᓯᒪᔪᑦ ᒫᓐᓇ ᐊᒥᓲᓂᖅᓴᐅᓕᕆᐊᖏᑦ ᐊᒃᖤᐃᑦ 
ᓄᓇᓕᖅᐸᓯᑦᑐᑦ ᐊᓯᓂᓗ ᔫᓂᒥ/ᔪᓚᐃᒥ. ᐊᑦᑕᓇᑦᑕᐃᓕᒪᓂᖅ ᓅᓯᒪᔪᓄᑦ ᐅᖃᐅᓯᐅᔪᒧᖅ. ᑲᑎᒪᔨᒥᒃ ᑕᑯᓯᒪᔪᖃᕐᒥᔪᖅ 
ᑕᑯᓯᒪᓂᕋᖅᓱᓂ ᐅᒥᒻᒪᑦᑕᐅᕋᑖᒥᒃ ᐊᒃᖤᒻᒧᑦ. ᓄᓇᓖᑦ ᐊᒻᒪᓗ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 
ᐱᓕᕆᐊᖃᕐᓂᖅᓴᐅᒍᒪᔪᑦ ᓅᓯᒪᕕᐅᕙᑦᑐᓂᒃ ᓴᓗᒻᒪᖅᓴᐃᓂᕐᒥᒃ ᐊᒻᒪᓗ ᓴᓃᑦ ᐊᐅᓚᑕᐅᓂᖏᓐᓂᒃ, ᐱᓗᐊᖅᑐᒥᒃ 
ᐊᐅᔭᒃᑯᑦ ᓅᓯᒪᕕᐅᕙᑦᑐᓂ, ᐃᓄᐃᓴᓪᓕᒋᐊᖁᓪᓗᒋᑦ ᐸᕝᕕᓴᑦᑐᑦ ᓇᓐᓄᑦᑕᐅᕙᑦᑐᑦ. ᑲᑎᒪᔩᑦ ᐃᓱᒫᓘᑎᖃᕐᒥᔪᑦ 
ᐊᒪᕈᐃᑦ ᐊᒃᖤᐃᓪᓗ ᐊᑦᑐᐃᓂᖃᕐᓂᖏᓐᓂᒃ ᑐᒃᑐᓂᒃ. ᐅᖃᕐᒥᑦᓱᑎᒃ ᐱᒻᒪᕆᐅᓂᖓᓂᒃ ᓱᒃᑯᐃᑦ ᐋᓐᓂᐊᔪᑦ 
ᐊᖑᔭᐅᖃᑦᑕᕆᐊᖃᕐᓂᖏᓐᓂᒃ ᐆᒪᔫᖃᑎᒥᓄᑦ ᖃᓄᐃᓐᖏᑦᓯᐊᖁᓪᓗᒋᑦ ᑐᒃᑐᐃᑦ. ᓇᓗᒦᒌᒋᐊᓖᑦ ᑭᓯᐊᓂ 
ᐊᒥᓲᓐᖏᓂᖅᓴᐃᑦ ᐊᖑᓇᓱᑦᑏᑦ ᐊᖑᒐᓱᐊᖅᐸᑦᑐᑦ ᐆᒪᔪᕐᓂᐊᖅᑎᓂᒃ ᐆᒪᔪᐸᐅᔭᕐᓂᒃ.  

ᐃᓱᒪᓕᐅᕈᑕᐅᔪᑦ: 

ᖁᒡᓗᒃᑐᕐᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᑲᔪᓯᑎᑦᓯᔪᔪᑦ ᐱᖁᔨᕗᖔᕈᑦ 031/2015 (ᐃᓱᐊᓃᑦᑐᖅ 
A), ᓈᒻᒪᒋᔭᐅᑦᓱᑎᒃ ᑎᑎᕋᕆᐊᓐᖓᖅᓯᒪᔪᑦ ᐊᒃᖤᓂᒃ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎᓂᒃ. ᐃᓱᒪᓕᐅᕆᒻᒥᔪᑦ 
ᐊᒥᓱᓐᖑᕆᐊᖁᔨᑦᓱᑎᒃ ᓇᓐᓄᒍᑎᑦᓴᓂᒃ ᓂᕕᖓᑖᓂᕐᓂᒃ ᐱᖓᓲᒻᒪᑕ ᑕᓪᓕᒪᕈᖁᔭᐅᓪᓗᑎᒃ ᐊᕐᕌᒍᒥ. 
ᐊᐅᓚᑕᐅᑦᓯᐊᑲᓐᓂᖁᓪᓗᒋᑦ ᐊᒃᖤᐃᑦ, ᐃᓂᖏᑦ ᐊᖑᔭᐅᓂᖏᓪᓗ, ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 
ᐅᑯᓇᓐᖓᑦ ᒪᓕᓐᓂᐊᖅᑐᑦ ᐊᐅᓇᓱᐊᕐᓂᒧᑦ ᐱᐅᓯᐅᒋᐊᓕᓐᓂᒃ:  

• ᐅᖃᐅᓯᐅᓗᑎᒃ ᐃᓘᓐᓇᑎᒃ ᐃᓄᓐᓄᑦ ᐊᑦᑐᐊᔪᑦ ᓇᓄᐃᑦ ᑐᖁᑕᐅᓂᖏᑦ/ᐊᖑᔭᐅᓂᖏᑦ, ᑐᓂᓯᕙᓪᓗᑎᓪᓗ 
ᐊᖑᔭᐅᔪᓂᒃ ᖃᐅᔨᓴᕋᑦᓴᐅᔪᓂᒃ ᑐᓴᕋᑦᓴᓂᓪᓗ ᐊᖑᔭᐅᔪᑦ ᑐᓴᐅᒪᔭᐅᔾᔪᑎᑦᓴᖏᓐᓂᒃ;  

• ᐊᑐᐃᓐᓇᐅᑎᑦᓯᓂᖅ ᐊᖑᔭᐅᔪᓂᒃ ᖃᐅᔨᓴᕋᑦᓴᓂᒃ ᑐᓴᕋᑦᓴᓂᓪᓗ ᐊᖑᔭᐅᖃᑦᑕᖅᑐᑦ ᖃᐅᔨᓴᖅᑕᐅᓂᖏᓐᓄᑦ;  
• ᕿᑐᕐᖓᕇᑦ (ᐊᓈᓇᖓ ᕿᑐᕐᖓᖏᓪᓗ) ᓴᐳᑎᔭᐅᓂᐊᖅᑐᑦ ᐊᖑᔭᐅᒋᐊᖃᕋᑎᓪᓗ ᐊᒡᒐᐅᒐᓗᐊᖅ 

ᕿᑐᕐᖓᖏᒃ ᐊᓈᓇᖓᑎᑐᑦ ᐊᖏᑎᒋᓕᖅᐸᑎᒃ;  
• ᐊᒃᖤᐃᑦ ᓇᓄᐃᑦ ᓯᑎᒥᓐᓃᑦᑐᑦ ᓴᐳᑎᔭᐅᓯᒪᓂᐊᖅᑐᑦ ᐸᕝᕕᓴᑦᑕᐅᒋᐊᖃᕋᑎᓪᓗ; 
• ᖁᒡᓗᖅᑐᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐊᖏᖃᑎᖃᖅᑐᑦ ᐱᓕᕆᖃᑎᖃᕐᓂᕐᒥᒃ 

ᒐᕙᒪᒃᑯᖏᓐᓂᒃ ᓄᓇᕗᑦ ᐃᓄᐃᓴᓪᓕᕚᓪᓕᖁᓪᓗᒋᑦ ᐃᓄᐃᑦ/ᓇᓄᐃᑦ ᐊᐴᑎᓂᕆᕙᑦᑕᖏᑦ 
ᐃᓄᐃᓴᓪᓕᕚᓪᓕᖁᓪᓗᒋᑦ ᐸᕝᕕᓴᑦᑐᑦ ᑐᖁᑕᐅᕙᑦᑐᑦ.  

• ᑕᑉᐱᒃᑯᐊ ᑭᓪᓕᒋᔭᐅᔪᑦ ᐊᑑᑎᓐᖏᑦᑐᑦ ᐃᓄᐃᑦ ᐊᑦᑕᕐᓇᖅᑐᒦᓕᖅᐸᑕ ᐅᕝᕙᓗ ᓱᕋᑦᑎᕆᓂᖅᑕᖃᖅᐸᑦ ᐱᖁᑎᒋᔭᐅᔪᓂᒃ.  
 

3.6 ᑕᓗᕐᔪᐊᕐᒥᒃ ᑐᑭᓯᓂᐊᕐᓂᕐᒥᒃ ᓇᐃᓪᓕᑎᖅᓯᒪᔪᑦ 

ᓄᓇᓕᓐᓂᒃ ᑐᑭᓯᓂᐊᕐᓂᐅᔪᑦ ᐋᖅᑭᓱᖅᑕᐅᔪᔪᑦ ᑕᓗᕐᔪᐊᕐᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ 
ᐅᑦᑑᕝᕙ 2015-ᖑᑎᓪᓗᒍ ᑎᑎᕋᕆᐊᓐᖓᖅᓯᒪᔪᓪᓗ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐅᓂᒃᑳᖑᑦᓱᑎᒃ. ᑐᕌᒐᕆᔭᐅᓯᒪᔪᖅ 
ᑲᑎᒪᓂᕐᒧᑦ ᑲᑎᖅᓱᐃᓂᖅ ᓄᓇᓕᓐᓂᒃ ᐃᓱᒪᒋᔭᐅᔪᓂᒃ ᐅᖃᐅᔾᔨᒋᐊᕈᑕᐅᔪᓂᓪᓗ ᐸᕐᓇᐅᑎᒨᖓᔪᓂᒃ.  

ᐅᓪᓗᖅ: ᐅᑦᑑᕝᕙ 30, 2015 

ᑭᒡᒐᖅᑐᐃᔪᑦ: 

ᒐᕙᒪᒃᑯᖏᓐᓂᒃ ᓄᓇᕗᑦ − ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ, ᐆᒪᔪᐸᐅᔭᕐᓂᒃ ᐆᒪᔪᓕᕆᔨ: ᒪᓕᒃ ᐊᕙᓐ 

ᓄᓇᒥᐅᑕᓕᕆᔨ: ᑕᐃᕕᑦ ᐊᓇᕕᓗᒃ 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 

ᐅᖃᐅᓯᑦᓴᐃᑦ ᐊᐱᖅᑯᑏᓪᓗ:  

ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᑐᑭᓯᓂᐊᕈᑏᑦ ᓇᐃᓪᓕᑎᖅᓯᒪᔪᑦ  ᒪᑉᐱᒐᖅ 11 ᐅᑯᓇᓂ 36 
 



ᐅᖃᖅᓯᒪᔪᖃᓐᖏᑦᑐᖅ ᓇᓐᓄᑦᑐᖃᖅᓯᒪᒋᐊᖓ ᐊᒃᖤᓂᒃ ᑕᓗᕐᔪᐊᕐᒥ, ᑭᓯᐊᓂ ᑲᑎᒪᔩᑦ ᓇᓗᓇᐃᖅᓯᔪᑦ ᐊᖑᓇᓱᑦᑏᑦ 
ᖃᕝᕕᓐᓂᖅᓴᐅᖃᑦᑕᕆᐊᖏᑦ ᐊᒥᓲᓂᖅᓴᓂᒃ ᐊᕐᕌᒍᑕᒫᑦ ᓇᓗᒐᑎᓪᓗ ᐊᒃᖤᐃᑦ ᑎᑭᔾᔫᒥᒍᒫᓕᕆᐊᖏᑦ 
ᓄᓇᓕᖅᐸᓯᖏᓐᓄᑦ ᐊᒥᓱᓐᖑᐸᓪᓕᐊᑐᐃᓐᓇᕐᓂᖏᓐᓄᑦ ᐊᒻᒪᓗ ᓯᕕᑦᑐᐸᓪᓕᐊᑐᐃᓐᓇᖅᓱᑎᒃ ᓇᔪᒐᖏᑦ. ᑲᑎᒪᔩᑦ 
ᐃᑲᔪᖅᑐᖅᑐᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᑐᑭᓯᓂᕋᖅᓱᑎᓪᓗ ᐱᒻᒪᕆᐅᓂᖓᓂᒃ ᐱᕙᓪᓕᐊᑎᑕᐅᓂᖓᑕ 
ᐊᑐᓕᖅᑎᑕᐅᓂᖓᑕᓗ ᐊᐅᓚᑦᓯᓂᐅᑉ ᑕᑯᒍᓐᓇᖁᓪᓗᒋᑦ ᐊᓯᖏᓐᓂ ᐊᕕᑦᑐᖅᓯᒪᓂᐅᔪᑦ ᓈᒻᒪᑦᑐᓂᒃ ᐊᐅᓚᑦᓯᔾᔪᑎᓂᒃ 
ᐋᖅᑭᑦᓯᒪᔪᖃᕆᐊᖓ. ᑲᑎᒪᔩᑦ ᑐᑭᓯᔪᑦ ᓴᐳᔾᔨᒍᑕᐅᓗᑎᒃ ᕿᑐᕐᖏᐅᕈᓐᓇᕐᓂᖏᓐᓄᑦ, ᓴᐳᑎᔭᐅᒋᐊᖃᕐᓂᐊᖅᑐᑦ 
ᕿᑐᕐᖓᕇᑦ.  

ᐃᓱᒪᓕᐅᕈᑕᐅᔪᑦ: 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ, ᐅᑦᑑᕝᕙ 30, 2015−ᒥ ᑲᑎᒪᓂᖃᖅᓱᑎᒃ, ᑲᔪᓯᑎᑦᓯᔪᔪᑦ 
ᐱᖁᔨᕗᖔᕈᒻᒥᒃ #15-10-04 (ᐃᓱᐊᓃᑦᑐᖅ A) ᐃᑲᔪᖅᑐᖅᓱᑎᒃ ᐊᒃᖤᓂᒃ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ 
ᐸᕐᓇᐅᑎᓂᒃ ᓄᓇᓕᓐᓂᓗ ᐊᖑᓇᓱᓐᓂᐅᕙᑦᓱᑎᒃ ᐱᖃᓯᐅᔾᔨᔪᓂᒃ ᐅᑯᓂᖓ:   

• ᐅᖃᐅᓯᐅᓗᑎᒃ ᐃᓘᓐᓇᑎᒃ ᐃᓄᓐᓄᑦ ᐊᑦᑐᐊᔪᑦ ᓇᓄᐃᑦ ᑐᖁᑕᐅᓂᖏᑦ/ᐊᖑᔭᐅᓂᖏᑦ, ᑐᓂᓯᕙᓪᓗᑎᓪᓗ 
ᐊᖑᔭᐅᔪᓂᒃ ᖃᐅᔨᓴᕋᑦᓴᐅᔪᓂᒃ ᑐᓴᕋᑦᓴᓂᓪᓗ ᐊᖑᔭᐅᔪᑦ ᑐᓴᐅᒪᔭᐅᔾᔪᑎᑦᓴᖏᓐᓂᒃ;  

• ᕿᑐᕐᖓᕇᑦ (ᐊᓈᓇᖓ ᕿᑐᕐᖓᖏᓪᓗ) ᓴᐳᑎᔭᐅᓂᐊᖅᑐᑦ ᐊᖑᔭᐅᒋᐊᖃᕋᑎᓪᓗ ᐊᒡᒐᐅᒐᓗᐊᖅ 
ᕿᑐᕐᖓᖏᒃ ᐊᓈᓇᖓᑎᑐᑦ ᐊᖏᑎᒋᓕᖅᐸᑎᒃ;  

• ᐊᒃᖤᐃᑦ ᓇᓄᐃᑦ ᓯᑎᒥᓐᓃᑦᑐᑦ ᓴᐳᑎᔭᐅᓯᒪᓂᐊᖅᑐᑦ ᐸᕝᕕᓴᑦᑕᐅᒋᐊᖃᕋᑎᓪᓗ; 
• ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐊᖏᖃᑎᖃᖅᑐᑦ ᐱᓕᕆᖃᑎᖃᕐᓂᕐᒥᒃ ᒐᕙᒪᒃᑯᖏᓐᓂᒃ 

ᓄᓇᕗᑦ ᐃᓄᐃᓴᓪᓕᕚᓪᓕᖁᓪᓗᒋᑦ ᐃᓄᐃᑦ/ᓇᓄᐃᑦ ᐊᐴᑎᓂᕆᕙᑦᑕᖏᑦ ᐃᓄᐃᓴᓪᓕᕚᓪᓕᖁᓪᓗᒋᑦ 
ᐸᕝᕕᓴᑦᑐᑦ ᑐᖁᑕᐅᕙᑦᑐᑦ.  

• ᑕᑉᐱᒃᑯᐊ ᑭᓪᓕᒋᔭᐅᔪᑦ ᐊᑑᑎᓐᖏᑦᑐᑦ ᐃᓄᐃᑦ ᐊᑦᑕᕐᓇᖅᑐᒦᓕᖅᐸᑕ ᐅᕝᕙᓗ ᓱᕋᑦᑎᕆᓂᖅᑕᖃᖅᐸᑦ 
ᐱᖁᑎᒋᔭᐅᔪᓂᒃ.  

 

3.7 ᐊᕐᕕᐊᓂᒃ ᑐᑭᓯᓂᐊᕐᓂᕐᒥᒃ ᓇᐃᓪᓕᑎᖅᓯᒪᔪᑦ 

ᓄᓇᓕᓐᓂ ᑐᑭᓯᓂᐊᕐᓂᕐᒥᒃ ᐋᖅᑭᓱᖅᑕᐅᔪᖃᔪᔪᖅ ᐊᕐᕕᐊᓂ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ 
ᐅᑦᑑᕝᕙ 2011−ᒥ ᓇᓗᓇᐃᔭᐃᑦᓱᑎᒃ ᐊᐅᓚᑦᓯᓂᕐᒧᑦ ᑐᕌᒐᕆᔭᐅᔪᓂᒃ ᓯᕗᓪᓕᐅᑎᔭᐅᔪᓂᓪᓗ ᓄᓇᓕᓐᓄᑦ 
ᐊᐅᓚᑦᓯᓂᕐᒧᑦ ᐸᕐᓇᐅᑎᓄᑦ. ᑭᖑᓂᖓᓂ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᐃᓄᓕᒫᓄᓪᓗ ᑲᑎᒪᓂᖅ 
ᐋᖅᑭᓱᖅᑕᐅᔪᔪᖅ ᔮᓐᓄᐊᕆ 2016−ᖑᑎᓪᓗᒍ ᑎᑎᕋᕆᐊᓐᖓᖅᓯᒪᔪᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐅᓂᒃᑳᖑᔪᔪᑦ. 
ᑐᕌᒐᕆᔭᐅᔪᔪᖅ ᑲᑎᒪᓂᕐᒧᑦ ᑲᑎᖅᓱᐃᓂᖅ ᓄᓇᓕᓐᓂᒃ ᐃᓱᒪᒋᔭᐅᔪᓂᒃ ᐅᖃᐅᔾᔨᒋᐊᕈᑕᐅᔪᓂᓪᓗ 
ᑎᑎᕋᕆᐊᓐᖓᖅᓯᒪᔪᓄᑦ ᐸᕐᓇᐅᑎᓄᑦ.  

ᑲᑎᒪᓂᐅᔪᑦ ᐅᓪᓗᐃᑦ: ᐅᑦᑑᕝᕙ 3, 2011 ᐊᒻᒪᓗ ᔮᓐᓄᐊᕆ 25/27, 2016 

ᑭᒡᒐᖅᑐᐃᔪᑦ: 

ᒐᕙᒪᒃᑯᖏᓐᓂᒃ ᓄᓇᕗᑦ − ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ, ᐆᒪᔪᐸᐅᔭᕐᓂᒃ ᐆᒪᔪᓕᕆᔨ: ᒪᓕᒃ ᐊᕙᓐ 

ᑭᕙᓪᓕᕐᒥ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᐊᖓᔪᖅᑳᖅ: ᑕᐃᕝ ᕙᑦᕋ/ᕌᕝ ᕼᐊᕐᒪ 

ᓄᓇᒥᐅᑕᓕᕆᔨ: ᔫ ᓴᕕᑲᑖᖅ/ᔫ ᓴᕕᑲᑖᖅ ᓄᑲᖅᓯᖅ 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 

ᐅᖃᐅᓯᑦᓴᐃᑦ ᐊᐱᖅᑯᑏᓪᓗ:  

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦᑕ ᐃᓱᒫᓘᑎᓪᓗᐊᑕᖓᑦ ᐊᕐᕌᒍᓂ ᐊᓂᒍᖅᑐᓂ ᑕᑯᓂᖅᓴᐅᖃᑦᑕᓕᕐᒪᑕ 
ᐊᒃᖤᓂᒃ ᓇᓄᕐᓂᒃ, ᓇᔪᒐᖏᓪᓗ ᓯᕕᑦᑐᐸᓪᓕᐊᕙᓗᑦᓱᑎᒃ. ᐃᓄᓐᓄᑦ ᐊᑦᑕᓇᑦᑕᐃᓕᒪᓂᖅ ᐊᐅᔭᒃᑯᑦ ᐊᒻᒪᓗ 
ᐃᓪᓗᕋᓛᑦ ᓱᕋᑦᑎᖅᑕᐅᓂᖏᑦ ᐃᓱᒫᓘᑎᓪᓗᐊᑕᐅᓯᒪᔪᑦ. ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 
ᐅᖃᐅᓯᖃᖅᑐᖅ ᖃᓄᖅ ᒥᑭᓪᓕᑎᖅᑕᐅᒍᓐᓇᕐᒪᖔᑕ ᐃᓄᐃᑦ ᓇᓄᐃᓪᓗ ᐊᐴᑎᖃᑎᒌᓐᓂᖏᑦ ᐅᕝᕙᓗ ᓱᓇᒃᑯᑏᑦ 

ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᑐᑭᓯᓂᐊᕈᑏᑦ ᓇᐃᓪᓕᑎᖅᓯᒪᔪᑦ  ᒪᑉᐱᒐᖅ 12 ᐅᑯᓇᓂ 36 
 



ᓱᕋᑦᑎᖅᑕᐅᓂᖏᑦ. ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐅᖃᕆᐊᒃᑲᓐᓂᕐᒥᔪᑦ ᐱᕚᓪᓕᕆᐊᖃᕆᐊᖏᑦ 
ᒐᕙᒪᒃᑯᑦ ᓄᓇᕗᒻᒥ ᐆᒪᔪᕐᓄᑦ ᓱᕋᑦᑎᖅᑕᐅᔪᓅᖓᔪᑦ ᐊᑭᓕᖅᑑᑎᓄᓪᓗ. ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 
ᐱᔪᒪᔭᕆᔭᖃᖅᑑᔮᖅᑐᑦ ᖃᑭᒪᓇᓱᐊᕈᑎᑦᓴᐅᑐᐃᓐᓇᕆᐊᓕᓐᓂᒃ ᖃᓄᐃᓐᖏᑦᑐᓂᒃ ᐊᒃᖤᓂᒃ ᑲᑎᒪᐅᖅᑐᓂᒃ 
ᐃᓱᒪᑦᓴᖅᓯᐅᕈᑎᖃᑐᐃᓐᓇᕆᐊᖃᖅᓱᑎᒃ ᑮᓇᐅᔭᕐᔪᐊᓕᓐᓂᒃ ᐊᖑᓇᓱᑦᑎᓐᓂᕐᒥᒃ ᓇᓕᒧᒌᑦᓯᐊᖁᓪᓗᒋᑦ ᐊᒃᖤᐃᑦ 
ᐊᒥᓲᓂᖏᑦ ᓯᕗᓂᕐᒥ. ᑲᑎᒪᔩᑦ ᓇᔫᑎᔪᑦ ᐊᐱᖅᑯᑎᖃᔪᔪᑦ ᓇᓗᓇᐃᔭᖅᑕᐅᒋᐊᒃᑲᓐᓂᖁᔨᑦᓱᑎᒃ 
ᐊᖑᔭᐅᒍᓐᓇᕐᓂᖏᓐᓂᒃ ᐃᓄᑐᐊᑦ ᕿᑐᕐᖓᕆᔭᐅᔪᑦ ᐊᒃᖥᐃᑦ ᐊᒻᒪᓗ ᐊᖑᔭᐅᒍᓐᓇᕐᓂᖏᑦ ᓇᓄᐃᑦ ᕿᓂᖅᑕᐃᑦ. 
ᑲᑎᒪᓂᖅ ᐃᓱᓕᑦᑎᓪᓗᒍ, ᑲᑎᒪᔩᑦ ᓂᕆᖃᑎᒌᓐᓂᖃᕈᒪᓕᔪᔪᑦ ᐅᓐᓄᖓᓂ ᔮᓐᓄᐊᕆ 26, 2016 ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦᑕ ᐊᓪᓚᕝᕕᖓᓐᓂ ᓂᕆᖃᑎᖃᕐᓗᑎᒃ ᐆᒪᔪᐸᐅᔭᕐᓂᒃ ᖃᐅᔨᓴᖅᑎᒥᒃ. ᑲᑎᒪᔨᓕᒫᑦ 
ᓂᕆᔭᑦᓴᒡᒋᔪᔪᑦ. ᓕᐊ ᒪᒃᐸ, ᑭᕙᓪᓕᕐᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᑭᒧᐊᑦᑎᑦᓯᔨ ᐃᓚᒋᔭᐅᔪᔪᖅ 
ᓂᕆᖃᑎᒌᑦᑐᓄᑦ.  

ᐃᓱᒪᓕᐅᕈᑕᐅᔪᑦ: 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ, ᐅᑦᑑᕝᕙ 03, 2011−ᖑᑎᓪᓗᒍ, ᐃᑲᔪᖅᑐᔪᔪᑦ ᓴᐳᑎᔭᐅᓂᖏᓐᓂᒃ ᕿᑐᕐᖓᕇᑦ 
ᓇᓄᐃᑦ ᐊᒻᒪᓗ ᓯᑎᖏᓐᓃᑦᑐᓂᒃ. ᐊᐱᖅᑯᑕᐅᔪᒧᑦ ᑭᕙᐅᓪᓕᕐᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᑭᓪᓕᒋᔭᐅᖁᔭᐅᔪᒨᖓᔪᒧᑦ 
ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐅᖃᖃᑎᖃᒃᑲᓐᓂᕈᒪᔪᑦ ᓄᓇᓕᓕᓐᓂᒃ.  
 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ, ᔮᓐᓄᐊᕆ 25, 2016 ᑲᑎᒪᓂᕐᒥ, ᑲᔪᓯᑎᑦᓯᔪᔪᑦ ᐱᖁᔨᕗᖔᕈᒻᒥᒃ  
#16/01/155 (ᐃᓱᐊᓃᑦᑐᖅ A), ᐃᑲᔪᖅᑐᖅᑐᑦ ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ 
ᓄᓇᓕᓐᓂᓗ ᐊᖑᓇᓱᐊᕐᓂᕐᒧᑦ ᐊᐅᓚᓂᐅᕙᑦᑐᓂᒃ ᐅᑯᐊ ᐱᖃᓯᐅᑎᑦᓱᑎᒃ:   

• ᐅᖃᐅᓯᐅᓗᑎᒃ ᐃᓘᓐᓇᑎᒃ ᐃᓄᓐᓄᑦ ᐊᑦᑐᐊᔪᑦ ᓇᓄᐃᑦ ᑐᖁᑕᐅᓂᖏᑦ/ᐊᖑᔭᐅᓂᖏᑦ, ᑐᓂᓯᕙᓪᓗᑎᓪᓗ 
ᐊᖑᔭᐅᔪᓂᒃ ᖃᐅᔨᓴᕋᑦᓴᐅᔪᓂᒃ ᑐᓴᕋᑦᓴᓂᓪᓗ ᐊᖑᔭᐅᔪᑦ ᑐᓴᐅᒪᔭᐅᔾᔪᑎᑦᓴᖏᓐᓂᒃ;  

• ᕿᑐᕐᖓᕇᑦ (ᐊᓈᓇᖓ ᕿᑐᕐᖓᖏᓪᓗ) ᓴᐳᑎᔭᐅᓂᐊᖅᑐᑦ ᐊᖑᔭᐅᒋᐊᖃᕋᑎᓪᓗ ᐊᒡᒐᐅᒐᓗᐊᖅ 
ᕿᑐᕐᖓᖏᒃ ᐊᓈᓇᖓᑎᑐᑦ ᐊᖏᑎᒋᓕᖅᐸᑎᒃ;  

• ᐊᒃᖤᐃᑦ ᓇᓄᐃᑦ ᓯᑎᒥᓐᓃᑦᑐᑦ ᓴᐳᑎᔭᐅᓯᒪᓂᐊᖅᑐᑦ ᐸᕝᕕᓴᑦᑕᐅᒋᐊᖃᕋᑎᓪᓗ; 
• ᑕᑉᐱᒃᑯᐊ ᑭᓪᓕᒋᔭᐅᔪᑦ ᐊᑑᑎᓐᖏᑦᑐᑦ ᐃᓄᐃᑦ ᐊᑦᑕᕐᓇᖅᑐᒦᓕᖅᐸᑕ ᐅᕝᕙᓗ ᓱᕋᑦᑎᕆᓂᖅᑕᖃᖅᐸᑦ 

ᐱᖁᑎᒋᔭᐅᔪᓂᒃ.  
 

3.8 ᖃᒪᓂᖅᑐᐊᕐᒥᒃ ᑐᑭᓯᓂᐊᕐᓂᕐᒥᒃ ᓇᐃᓪᓕᑎᖅᓯᒪᔪᑦ 

ᓄᓇᓕᓐᓂ ᑐᑭᓯᓂᐊᕐᓂᖅ ᐋᖅᑭᓱᖅᑕᐅᔪᔪᖅ  ᖃᒪᓂᑦᑐᐊᕐᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ 
ᕕᕗᐊᕆ 2012-ᖑᑎᓪᓗᒍ ᓇᓗᓇᐃᔭᐃᑦᓱᑎᒃ ᐊᐅᓚᑦᓯᓂᕐᒧᑦ ᑐᕌᒐᕆᔭᐅᔪᓂᒃ ᓯᕗᓪᓕᐅᑎᔭᐅᔪᓂᓪᓗ ᓄᓇᓕᓐᓄᑦ 
ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ. ᑭᖑᕐᖓᒍᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᓄᓇᓕᓕᓐᓄᓪᓗ 
ᑲᑎᒪᓂᖅ ᐋᖅᑭᓱᖅᑕᐅᔪᔪᖅ ᔮᓐᓄᐊᕆ 2016-ᖑᑎᓪᓗᒍ ᑎᑎᕋᕆᐊᓐᖓᖅᓯᒪᔪᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ 
ᐅᓂᒃᑳᖑᑦᓱᑎᒃ. ᑐᕌᒐᕆᔭᐅᓯᒪᔪᖅ ᑲᑎᒪᓂᕐᒧᑦ ᑲᑎᖅᓱᐃᓂᖅ ᓄᓇᓕᓐᓂᒃ ᐃᓱᒫᓘᑎᒋᔭᐅᔪᓂᒃ 
ᐅᖃᐅᓯᑦᓴᕆᔭᐅᔪᓂᓪᓗ ᑎᑎᕋᕆᐊᓐᖓᖅᓯᒪᔫᑉ ᐸᕐᓇᐅᑎᐅᑉ ᒥᑦᓵᓄᑦ.  

ᑲᑎᒪᓂᐅᔪᑦ ᐅᓪᓗᐃᑦ: ᕕᕗᐊᕆ 4, 2012 ᐊᒻᒪᓗ ᔮᓐᓄᐊᕆ 21/22, 2016 

ᑭᒡᒐᖅᑐᐃᔪᑦ: 

ᒐᕙᒪᒃᑯᖏᓐᓂᒃ ᓄᓇᕗᑦ − ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ, ᐆᒪᔪᐸᐅᔭᕐᓂᒃ ᐆᒪᔪᓕᕆᔨ: ᒪᓕᒃ ᐊᕙᓐ 

ᑭᕙᓪᓕᕐᒥ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᐊᖓᔪᖅᑳᖅ: ᑕᐃᕝ ᕙᑦᕋ/ᕌᕝ ᕼᐊᕐᒪ 

ᓄᓇᒥᐅᑕᓕᕆᔨ: ᕋᓱᓪ ᑐᓗᒃᑐᒃ 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 

ᐅᖃᐅᓯᑦᓴᐃᑦ ᐊᐱᖅᑯᑏᓪᓗ:  

ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᑐᑭᓯᓂᐊᕈᑏᑦ ᓇᐃᓪᓕᑎᖅᓯᒪᔪᑦ  ᒪᑉᐱᒐᖅ 13 ᐅᑯᓇᓂ 36 
 



ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦᑕ ᑐᕌᒐᓪᓗᐊᑕᕆᓯᒪᔭᖏᑦ ᑐᒃᑐᓅᖓᔪᑦ ᕿᓐᓂᐅᔪᓄᑦ. ᐃᓚᖏᑦ 
ᑲᑎᒪᔩᑦ ᐅᖃᖅᓯᒪᔪᑦ ᖃᒪᓂᑦᑐᐊᕐᒥ ᐊᔾᔨᐅᓐᖏᑦᑐᒦᒻᒪᑕ; ᓱᖏᖅᑑᑎᑐᐊᖃᕐᒪᑕ ᑐᒃᑐᒥᓂᕐᓂᒃ (ᓇᑦᓯᖃᓐᖏᑦᑐᑦ 
ᐊᐃᕕᖃᕋᑎᓪᓗ) ᓴᐳᔾᔨᓂᐊᕈᑎᒃ ᓂᕿᓄᑦ ᕿᓐᓂᒥᓂᒃ ᐱᒻᒪᕆᐊᓘᒋᒻᒪᔾᔪᒃ. ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑎᒪᔨᖏᑦ ᐅᖃᐅᓯᖃᔪᔪᑦ ᖃᓄᖅ ᒥᑭᓪᓕᑎᕈᓐᓇᕐᒪᖔᑕ ᐃᓄᐃᑦ ᓇᓄᐃᓪᓗ ᐊᐴᑎᓂᕆᕙᑦᑕᖏᑦ ᐅᕝᕙᓗ 
ᒥᑭᓪᓕᑎᕆᓂᕐᒥᒃ ᓱᓇᒃᑯᑏᑦ ᓱᕋᑦᑎᖅᑕᐅᓂᕆᕙᑦᑕᖏᓐᓂᒃ ᐅᖃᕆᐊᒃᑲᓐᓂᖅᓱᑎᓪᓗ ᒐᕙᒪᒃᑯᑦ ᓄᓇᕗᒻᒥ 
ᐱᕚᓪᓕᕆᐊᖃᕆᐊᖏᑦ ᐆᒪᔪᕐᓄᑦ ᓱᕋᑦᑎᖅᑕᐅᔪᓅᖓᔪᖁᑎᖏᑦ ᐊᑭᓖᔾᔪᑕᐅᔪᓄᓪᓗ. ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐱᔪᒪᔭᖃᖅᑑᔮᖅᑐᑦ ᓯᕗᓂᕐᒥ ᖃᑭᒪᓇᓱᐊᕈᑎᑦᓴᓂᒃ ᐊᒃᖤᓅᖓᔪᓂᒃ 
ᐃᓱᒪᑦᓴᖅᓯᐅᕈᑎᖃᑐᐃᓐᓇᕆᐊᖃᖅᓱᑎᒃ ᑮᓇᐅᔭᕐᔪᐊᓕᓐᓂᒃ ᐊᖑᓇᓱᑦᑎᑦᓯᖃᑦᑕᕐᓂᕐᒥᒃ ᓇᓕᒧᒌᑦᑎᒐᓱᐊᕐᓗᒋᑦ 
ᐊᒃᖤᐃᑦ ᐊᒥᓲᓂᖏᑦ ᓯᕗᓂᑦᑎᓐᓂ. ᑲᑎᒪᔩᑦ ᐃᓚᖓᑦ ᐃᑲᔪᖅᑐᖅᑐᖅ ᐊᖑᔭᐅᖃᑦᑕᕐᓂᕐᒧᑦ ᑭᓪᓕᒋᔭᐅᒋᐊᓕᓐᓂᒃ, 
ᐱᔭᐅᖃᑦᑕᖁᔨᒐᓂᓗ ᕿᑐᕐᖓᕇᓂᒃ. ᐅᖃᖅᓱᓂᓗ ᐃᓄᐃᑦ ᐸᕝᕕᓴᑦᑕᐅᓂᕋᑐᐃᓐᓇᕆᐊᖃᕐᒥᒋᐊᖏᑦ ᕿᑐᕐᖓᕇᓐᓄᑦ.  

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐅᖃᖅᑐᑦ ᐊᑖᑕᑦᓯᐊᒃᑯᖏᑦ/ᐊᓈᓇᑦᓯᐊᒃᑯᖏᑦ 
ᐃᓱᒫᓘᑎᖃᖅᓯᒪᓐᖏᒋᐊᖏᑦ ᐊᒃᖤᓐᓂᒃ ᓇᓄᕐᓂᒃ ᒫᓐᓇᕐᓂᑕᐅᓂᕋᐃᑦᓱᑎᒃ. ᐊᒃᖤᐃᑦ ᑕᑯᔭᐅᔪᑦ ᓄᓇᓕᓕᓐᓂ 
ᐊᓯᓂᓗ ᐊᒥᓱᓐᖑᐸᓪᓕᐊᓕᖅᓯᒪᔪᑦ ᒫᓐᓇ ᑭᓯᐊᓂ, ᐃᓄᐃᓪᓗ ᐃᓚᒌᑦ ᐊᑦᑕᓇᖅᑐᒦᓐᓂᐅᓴᓕᖅᓱᑎᒃ ᓅᓯᒪᒍᑎᒃ 
ᐊᓯᓄᑦ ᐊᐅᔭᒃᑯᑦ. ᐃᓱᒫᓘᑎᖃᖅᑐᑦ, ᕿᓐᓂᕆᔭᐅᔪᑦ ᔭᒑᓗᐊᖃᑦᑕᕐᓂᖏᓐᓄᑦ, ᐊᓯᔾᔨᐸᓪᓕᐊᓕᖅᑐᖅ 
ᐊᖑᓇᓱᓐᓂᐅᕙᑦᑐᖅ ᐊᑦᑐᐃᓂᖃᓕᖅᓱᓂᓗ ᐱᖅᑯᓯᖓᓐᓂᒃ. ᐃᓄᐃᓴᓐᓂᖅᓴᐃᑦ ᓄᓇᓖᑦ ᐊᖑᓇᓱᓚᖓᔪᑦ 
ᕿᓐᓃᓗᑎᓪᓗ ᐃᓱᒫᓘᑎᖃᓗᐊᕋᒥᒃ ᐊᒃᖤᓐᓂᒃ. ᐊᑦᑐᐃᓂᖃᑐᐃᓐᓇᕆᐊᓕᒃ ᓯᕗᓂᑦᑎᓐᓂ ᐱᐅᓯᐅᔪᓂᒃ 
ᔭᒐᐃᔭᐅᓕᕐᓗᑎᒃ ᑖᒃᑯᐊ ᐱᔪᓐᓇᕐᓂᐅᔪᑦ.  

ᐃᓱᒪᓕᐅᕈᑕᐅᔪᑦ: 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ, ᕕᕗᐊᕆ 04, 2012−ᒥ ᑲᑎᒪᓂᕐᒥ, ᐃᑲᔪᖅᑐᐃᓯᒪᔪᑦ ᑭᕙᓪᓕᕐᒥ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐱᖁᔨᕗᖔᕈᑎᒃᑯᑦ #KWB-AGM-2011 -06-02-J (ᑎᑎᖅᑲᐃᑦ ᐊᑕᔪᑦ ᐃᓱᐊᓃᑦᑐᖅ A).  

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ, ᐱᖁᔨᕗᖔᕈᑎᒃᑯᑦ #2016-01-22-01 (ᐃᓱᐊᓃᑦᑐᖅ A), 
ᐃᑲᔪᖅᑐᖅᑐᑦ ᐱᕙᓪᓕᐊᑎᑕᐅᓂᖏᓐᓂᒃ ᐊᒃᖤᓂᒃ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎᓂᒃ ᓄᓇᓕᓐᓂᓗ 
ᐊᖑᓇᓱᓐᓂᕐᒧᑦ ᐱᐅᓯᐅᕙᑦᑐᓂᒃ ᐅᑯᐊ ᐱᖃᓯᐅᑎᑦᓱᑎᒃ:   

• ᐅᖃᐅᓯᐅᓗᑎᒃ ᐃᓘᓐᓇᑎᒃ ᐃᓄᓐᓄᑦ ᐊᑦᑐᐊᔪᑦ ᓇᓄᐃᑦ ᑐᖁᑕᐅᓂᖏᑦ/ᐊᖑᔭᐅᓂᖏᑦ, ᑐᓂᓯᕙᓪᓗᑎᓪᓗ 
ᐊᖑᔭᐅᔪᓂᒃ ᖃᐅᔨᓴᕋᑦᓴᐅᔪᓂᒃ ᑐᓴᕋᑦᓴᓂᓪᓗ ᐊᖑᔭᐅᔪᑦ ᑐᓴᐅᒪᔭᐅᔾᔪᑎᑦᓴᖏᓐᓂᒃ;  

• ᕿᑐᕐᖓᕇᑦ (ᐊᓈᓇᖓ ᕿᑐᕐᖓᖏᓪᓗ) ᓴᐳᑎᔭᐅᓂᐊᖅᑐᑦ ᐊᖑᔭᐅᒋᐊᖃᕋᑎᓪᓗ ᐊᒡᒐᐅᒐᓗᐊᖅ 
ᕿᑐᕐᖓᖏᒃ ᐊᓈᓇᖓᑎᑐᑦ ᐊᖏᑎᒋᓕᖅᐸᑎᒃ;  

• ᐊᒃᖤᐃᑦ ᓇᓄᐃᑦ ᓯᑎᒥᓐᓃᑦᑐᑦ ᓴᐳᑎᔭᐅᓯᒪᓂᐊᖅᑐᑦ ᐸᕝᕕᓴᑦᑕᐅᒋᐊᖃᕋᑎᓪᓗ; 
• ᑕᑉᐱᒃᑯᐊ ᑭᓪᓕᒋᔭᐅᔪᑦ ᐊᑑᑎᓐᖏᑦᑐᑦ ᐃᓄᐃᑦ ᐊᑦᑕᕐᓇᖅᑐᒦᓕᖅᐸᑕ ᐅᕝᕙᓗ ᓱᕋᑦᑎᕆᓂᖅᑕᖃᖅᐸᑦ 

ᐱᖁᑎᒋᔭᐅᔪᓂᒃ.  
 

3.9 ᐃᒡᓗᓕᒑᕐᔪᒻᒥᒃ ᑐᑭᓯᓂᐊᕐᓂᕐᒥᒃ ᓇᐃᓪᓕᑎᖅᓯᒪᔪᑦ 

ᓄᓇᓕᓐᓂ ᑐᑭᓯᓂᐊᕐᓂᖅ ᐋᖅᑭᓱᖅᑕᐅᔪᔪᖅ ᐊᕿᒡᒋᖅ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᕕᕗᐊᕆ 
2012−ᒥ ᓇᓗᓇᐃᔭᐃᑦᓱᑎᒃ ᐊᐅᓚᑦᓯᓂᕐᒧᑦ ᑐᕌᒐᕆᔭᐅᔪᓂᒃ ᓯᕗᓪᓕᐅᑎᔭᐅᔪᓂᓪᓗ ᓄᓇᓕᓐᓄᑦ ᐊᐅᓚᑦᓯᓂᕐᒧᑦ 
ᐸᕐᓇᐅᑎᒧᑦ. ᑭᖑᓪᓕᕐᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᐃᓄᓕᒫᓄᓪᓗ ᑲᑎᒪᓂᕐᒥᒃ 
ᐋᖅᑭᑦᑕᐅᔪᖃᔪᔪᖅ ᕕᕗᐊᕆ 2016 ᑎᑎᕋᕆᐊᓐᖓᖅᓯᒪᔪᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐅᓂᒃᑳᖏᑦᓱᑎᒃ. 
ᑐᕌᒐᕆᔭᐅᔪᔪᖅ ᑲᑎᒪᓂᕐᒧᑦ ᑲᑎᖅᓱᐃᓂᖅ ᐃᓱᒪᒋᔭᐅᔪᓂᒃ ᐅᖃᐅᔾᔨᒋᐊᕈᑕᐅᔪᓂᓪᓗ ᐸᕐᓇᐅᑎᒨᖓᔪᓂᒃ.  

ᑲᑎᒪᓂᐅᔪᑦ ᐅᓪᓗᐃᑦ: ᕕᕗᐊᕆ 14, 2012 ᐊᒻᒪᓗ ᕕᕗᐊᕆ 02, 2016 

ᑭᒡᒐᖅᑐᐃᔪᑦ: 

 

ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᑐᑭᓯᓂᐊᕈᑏᑦ ᓇᐃᓪᓕᑎᖅᓯᒪᔪᑦ  ᒪᑉᐱᒐᖅ 14 ᐅᑯᓇᓂ 36 
 



ᒐᕙᒪᒃᑯᖏᓐᓂᒃ ᓄᓇᕗᑦ − ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ, ᐆᒪᔪᐸᐅᔭᕐᓂᒃ ᐆᒪᔪᓕᕆᔨ: ᒪᓕᒃ ᐊᕙᓐ 

ᑭᕙᓪᓕᕐᒥ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᐊᖓᔪᖅᑳᖅ: ᑕᐃᕝ ᕙᑦᕋ 

ᓄᓇᒥᐅᑕᓕᕆᔨ: ᐲᑕ ᖃᑎᒑᑦᓯᐊᖅ 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 

ᐅᖃᐅᓯᑦᓴᐃᑦ ᐊᐱᖅᑯᑏᓪᓗ:  

ᐊᕿᒡᒋᖅ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐅᖃᖅᓯᒪᔪᑦ ᐊᒥᓲᓗᐊᓐᖏᒋᐊᖏᑦ ᐊᒃᖤᐃᑦ 
ᓄᓇᖅᐸᓯᖓᓐᓂ, ᑭᓯᐊᓂ ᑲᑎᒪᔩᑦ ᐃᑲᔪᖅᑐᖅᑐᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᑐᑭᓯᓪᓗᑎᓪᓗ ᐱᒻᒪᕆᐅᓂᖓᓂᒃ 
ᐱᕙᓪᓕᐊᑎᑕᐅᓂᖓᑕ ᐊᑐᓕᖅᑎᑕᐅᓂᖓᑕᓗ ᐊᐅᓚᑦᓯᔾᔪᑏᑦ. ᑲᑎᒪᔩᑦ ᑐᑭᓯᔪᑦ ᓴᐳᔾᔨᓂᕐᒥᒃ ᕿᑐᕐᖏᐅᕐᓂᖏᓐᓂᒃ, 
ᓴᐳᑎᔭᐅᒋᐊᖃᖅᓱᑎᒃ ᕿᑐᕐᖓᕇᑦ. ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐅᖃᕐᒥᔪᑦ ᐱᕚᓪᓕᕆᐊᖃᕆᐊᖏᑦ 
ᒐᕙᒪᒃᑯᑦ ᓄᓇᕗᒻᒥ ᐆᒪᔪᕐᓄᑦ ᓱᕋᑦᑎᖅᑕᒥᓂᓕᕆᓂᖏᑦ ᐊᑭᓖᓂᕆᕙᑦᑕᖏᓪᓗ.  

ᐃᓱᒪᓕᐅᕈᑕᐅᔪᑦ: 

ᐊᕿᒡᒋᖅ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ, ᕕᕗᐊᕆ 14, 2012-ᖑᑎᓪᓗᒍ ᑲᑎᒪᓂᕐᒥ, ᐃᑲᔪᖅᑐᔪᔪᑦ 
ᑭᕙᓪᓕᕐᒥ ᐆᒪᔪᓕᕆᔩᑦ ᑲᑎᒪᔨᖏᑦᑕ ᐱᖁᔨᕗᖔᕈᑎᖓᓐᓂᒃ #KWB-AGM-2011 -06-02-J (ᑎᑎᖅᑲᐃᑦ ᐊᑕᔪᑦ 
ᐃᓱᐊᓃᑦᑐᖅ A).  

ᐊᕿᒡᒋᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ, ᐱᖁᔨᕗᖔᕈᑎᒃᑯᑦ #048/16 (ᐃᓱᐊᓃᑦᑐᖅ A), 
ᐃᑲᔪᖅᑐᖅᑐᑦ ᐊᒃᖤᓂᒃ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎᓂᒃ ᓄᓇᓕᓐᓂᓗ ᐊᖑᓇᓱᑦᑏᑦ ᐊᐅᓚᓂᖏᓐᓂᒃ 
ᐅᑯᐊ ᐱᖃᓯᐅᑎᑦᓱᑎᒃ:   

• ᐅᖃᐅᓯᐅᓗᑎᒃ ᐃᓘᓐᓇᑎᒃ ᐃᓄᓐᓄᑦ ᐊᑦᑐᐊᔪᑦ ᓇᓄᐃᑦ ᑐᖁᑕᐅᓂᖏᑦ/ᐊᖑᔭᐅᓂᖏᑦ, ᑐᓂᓯᕙᓪᓗᑎᓪᓗ 
ᐊᖑᔭᐅᔪᓂᒃ ᖃᐅᔨᓴᕋᑦᓴᐅᔪᓂᒃ ᑐᓴᕋᑦᓴᓂᓪᓗ ᐊᖑᔭᐅᔪᑦ ᑐᓴᐅᒪᔭᐅᔾᔪᑎᑦᓴᖏᓐᓂᒃ;  

• ᕿᑐᕐᖓᕇᑦ (ᐊᓈᓇᖓ ᕿᑐᕐᖓᖏᓪᓗ) ᓴᐳᑎᔭᐅᓂᐊᖅᑐᑦ ᐊᖑᔭᐅᒋᐊᖃᕋᑎᓪᓗ ᐊᒡᒐᐅᒐᓗᐊᖅ 
ᕿᑐᕐᖓᖏᒃ ᐊᓈᓇᖓᑎᑐᑦ ᐊᖏᑎᒋᓕᖅᐸᑎᒃ;  

• ᐊᒃᖤᐃᑦ ᓇᓄᐃᑦ ᓯᑎᒥᓐᓃᑦᑐᑦ ᓴᐳᑎᔭᐅᓯᒪᓂᐊᖅᑐᑦ ᐸᕝᕕᓴᑦᑕᐅᒋᐊᖃᕋᑎᓪᓗ; 
• ᑕᑉᐱᒃᑯᐊ ᑭᓪᓕᒋᔭᐅᔪᑦ ᐊᑑᑎᓐᖏᑦᑐᑦ ᐃᓄᐃᑦ ᐊᑦᑕᕐᓇᖅᑐᒦᓕᖅᐸᑕ ᐅᕝᕙᓗ ᓱᕋᑦᑎᕆᓂᖅᑕᖃᖅᐸᑦ 

ᐱᖁᑎᒋᔭᐅᔪᓂᒃ.  
 

3.10 ᑲᖏᖅᖠᓂᕐᒥᒃ ᑐᑭᓯᓂᐊᕐᓂᕐᒥᒃ ᓇᐃᓪᓕᑎᖅᓯᒪᔪᑦ 

ᓄᓇᓕᓐᓂ ᑐᑭᓯᓂᐊᕐᓂᕐᒥᒃ ᐋᖅᑭᓱᖅᑕᐅᔪᖃᔪᔪᖅ ᑲᖏᖅᖠᓂᖅ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ 
ᒫᑦᓯ 2011−ᖑᑎᓪᓗᒍ ᓇᓗᓇᐃᔭᐃᑦᓱᑎᒃ ᐊᐅᓚᑦᓯᓂᕐᒧᑦ ᑐᕌᒐᕆᔭᐅᔪᓂᒃ ᓯᕗᓪᓕᐅᑎᔭᐅᔪᓂᓪᓗ ᓄᓇᓕᓐᓂ 
ᐊᐅᓚᑦᓯᓂᕐᒧᑦ ᐸᕐᓇᐅᑎᓄᑦ. ᑭᖑᓪᓕᕐᒥ ᑐᑭᓯᓂᐊᕐᓂᖅ ᐋᖅᑭᓱᖅᑕᐅᔪᔪᖅ ᕕᕗᐊᕆ 2012−ᒥ, ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᑲᑎᒪᓂᑐᐃᓐᓇᖃᖅᑎᓪᓗᒋᑦ, ᐅᖃᖃᑎᒌᒍᑎᖃᖅᓱᑎᒃ ᑭᕙᓪᓕᕐᒥ ᐆᒪᔪᓕᕆᔩᑦ 
ᑲᑎᒪᔨᖏᑦᑕ ᔫᓂ 2011−ᒥ ᑎᑎᕋᖅᑕᒥᖏᓐᓂᒃ ᐃᑲᔪᖅᑐᐃᑦᓱᑎᓪᓗ ᑭᕙᓪᓕᕐᒥ ᐆᒪᔪᓕᕆᔩᑦ ᑲᑎᒪᔨᖏᑦᑕ 
ᐱᖁᔨᕗᖔᕈᑎᖓᓐᓂᒃ. ᕕᕗᐊᕆ 2016 ᐱᒋᐊᓕᖅᑎᓪᓗᒍ ᑎᑎᕋᕆᐊᓐᖓᖅᓯᒪᔪᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ 
ᐅᓂᒃᑳᖑᔪᔪᑦ. ᑐᕌᒐᕆᔭᐅᔪᔪᖅ ᑲᑎᒪᓂᕐᒧᑦ ᑲᑎᖅᓱᐃᓂᖅ ᓄᓇᓕᓕᓐᓂᒃ ᐅᖃᐅᓯᔪᓂᒃ ᐅᖃᐅᔾᔨᒋᐊᕈᑎᓂᓪᓗ.  

ᑲᑎᒪᓂᐅᔪᑦ ᐅᓪᓗᐃᑦ: ᒫᑦᓯ 02, 2011 ᐊᒻᒪᓗ ᕕᕗᐊᕆ 03, 2016 

ᑭᒡᒐᖅᑐᐃᔪᑦ: 

ᒐᕙᒪᒃᑯᖏᓐᓂᒃ ᓄᓇᕗᑦ − ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ, ᐆᒪᔪᐸᐅᔭᕐᓂᒃ ᐆᒪᔪᓕᕆᔨ: ᒪᓕᒃ ᐊᕙᓐ 

ᑭᕙᓪᓕᕐᒥ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᐊᖓᔪᖅᑳᖅ: ᑕᐃᕝ ᕙᑦᕋ 

ᓄᓇᕗᑦ ᑐᓐᖓᕕᒃᑯᑦ: ᒐᐃᕗᕆᐅᓪ ᓂᕐᓗᖓᔪᖅ (2011 ᑲᑎᒪᓂᕐᒥ) 

ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᑐᑭᓯᓂᐊᕈᑏᑦ ᓇᐃᓪᓕᑎᖅᓯᒪᔪᑦ  ᒪᑉᐱᒐᖅ 15 ᐅᑯᓇᓂ 36 
 



ᓄᓇᕗᑦ ᑐᓐᖓᕕᒃᑯᑦ: ᕘᕐᑦ ᑏᓐ (2011 ᑲᑎᒪᓂᕐᒥ) 

ᓄᓇᕗᑦ ᑐᓐᖓᕕᒃᑯᑦ: ᕌᕗᑦ ᖃᕆᑕᖅ 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ 

ᐅᖃᐅᓯᑦᓴᐃᑦ ᐊᐱᖅᑯᑏᓪᓗ:  

ᒫᑦᓯ 2011−ᒥ ᑲᑎᒪᓂᖓᓐᓂ, ᑭᒡᒐᖅᑐᐃᔪᑦ ᓄᓇᕗᑦ ᑐᓐᖓᕕᒃᑯᓐᓂᒃ (ᒐᐃᕗᕆᐅᓪ ᐊᒻᒪᓗ ᕗᕐᑦ) ᐃᓚᒋᔭᐅᔪᔫᒃ 
ᐊᓚᒡᒐᐃᑎᑦᓯᒋᐊᒃᑲᓐᓂᖅᓱᑎᓪᓗ ᐱᒻᒪᕆᐅᓂᖓᓂᒃ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᐸᓪᓕᐊᓂᓕᕆᔨᖏᑦ ᑲᓇᑕᒥ 
NDF ᐊᐅᓚᓂᖓᓄᑦ ᖃᐅᔨᓴᖅᑕᐅᓂᖏᓐᓄᑦ ᐊᑦᑐᐃᓂᖏᑦᑕ ᖃᑭᒪᓇᓱᐊᕐᓂᐅᒍᓐᓇᖅᑐᓂᒃ. ᑲᑎᒪᔩᑦ ᓇᔫᑎᔪᑦ 
ᐊᖏᖃᑎᒌᑦᑐᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᖃᕆᐊᖃᕆᐊᖓ. ᑲᑎᒪᔩᑦ ᐅᖃᖃᑎᒌᑦᑐᑦ ᓄᓇᓕᖏᑦ 
ᐊᖑᓇᓱᖃᑦᑕᓐᖏᒋᐊᖏᑦ ᐊᒃᖤᓐᓂᒃ ᐃᑲᔪᖅᑐᕋᑎᓪᓗ ᐊᖑᔭᐅᒐᓱᐊᕐᓂᖏᓐᓂᒃ, ᑭᓯᐊᓂ ᐊᒃᖤᐃᑦ ᐃᖅᓯᓇᖅᑐᐊᓗᐃᑦ, 
ᓱᕋᑦᑎᕆᓲᖑᑦᓱᑎᒃ ᐱᖁᑎᒋᔭᐅᔪᓂᒃ ᕿᓐᓂᒋᔭᐅᔪᓂᓪᓗ. ᒥᑭᓪᓕᕚᓪᓕᖁᓪᓗᒍ ᐃᓄᐃᑦ ᓇᓄᐃᓪᓗ ᐊᐴᑎᓂᖏᑦ, 
ᑲᑎᒪᔩᑦ ᑭᓪᓕᓕᐅᖅᑕᐅᖁᔨᔪᑦ ᓄᓇᓖᑦ ᐊᕙᑖᓂ (30-50 ᒪᐃᓕᒥᒃ ᐊᖏᓂᓕᒻᒥᒃ). ᐊᒃᖤᓕᒫᑦ ᑭᓪᓕᒋᔭᐅᔪᑦ 
ᐃᓗᐊᓃᑦᑐᑦ ᑐᖁᑕᐅᖃᑦᑕᕆᐊᓖᑦ, ᓯᓚᑖᓃᑦᑐᓕᒫᓪᓗ ᐊᕙᑎᐅᑉ ᓴᐳᑎᔭᐅᓯᒪᓗᑎᒃ. ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑎᒪᔨᖏᑦ ᐅᖃᖅᑐᑦ ᐆᒪᔪᕐᓄᑦ ᓱᕋᑦᑎᖅᑕᐅᔾᔭᐃᖅᓯᒪᓂᖅ ᐊᒻᒪᓗ ᐊᑭᓕᖅᑕᐅᔾᔪᑎᓅᖓᔪᑦ ᑲᔪᓯᑎᑕᐅᒋᐊᖃᕆᐊᖏᑦ 
ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ. ᐊᑭᖏᑦ ᓇᒻᒥᓂᖃᖅᓱᓂ ᒪᑭᒪᑦᓱᒋᓪᓗ ᐃᓪᓗᕋᓛᑦ 
ᐊᖏᓪᓕᕙᓪᓕᐊᑐᐃᓐᓇᖅᑐᑦ ᐊᑭᓕᕆᐊᓖᓪᓗ ᐊᑭᑦᑐᐸᓪᓕᐊᑦᓱᑎᒃ ᐊᑭᖏᑦ ᑐᓐᖓᕕᐅᑦᓱᑎᒃ. ᑲᖏᖅᖠᓂᕐᒥ 
ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐃᑲᔪᖅᑐᖅᑐᑦ ᖃᐅᔨᓴᖅᑕᐅᒋᐊᒃᑲᓐᓂᖁᔨᑦᓱᑎᒃ ᐊᒃᖤᓂᒃ ᑭᓯᐊᓂ 
ᐱᔭᐅᕙᓪᓗᑎᒃ ᐊᐅᓚᑕᐅᓗᑎᒃ ᖃᐅᔨᓴᖅᑕᐅᖁᓐᖏᑕᖏᑦ ᓇᓄᐃᑦ. ᑲᑎᒪᔩᑦ ᐅᖃᖅᑐᖅ ᐊᒥᓲᓗᐊᓐᖏᒋᐊᖏᑦ 
ᐊᒃᖤᐃᑦ ᓄᓇᖅᐸᓯᖓᓐᓂ, ᑭᓯᐊᓂ ᑲᑎᒪᔩᑦ ᐃᑲᔪᖅᑐᑦᑐᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᑐᑭᓯᓪᓗᑎᓪᓗ 
ᐱᒻᒪᕆᐅᓂᖏᓐᓂᒃ ᐱᕙᓪᓕᐊᑎᑕᐅᓂᖏᑦᑕ ᑲᔪᓯᑎᑕᐅᓂᖏᑦᑕᓗ ᐊᐅᓚᑦᓯᔾᔪᑏᑦ. ᑲᑎᒪᔩᑦ ᑐᑭᓯᔪᑦ 
ᓴᐳᑎᔭᐅᒋᐊᖃᕐᓂᖏᓐᓂᒃ ᕿᑐᕐᖏᐅᑐᐃᓐᓇᕆᐊᓖᑦ, ᓴᐳᑎᔭᐅᒋᐊᖃᕐᓂᖏᓐᓂᒃ ᕿᑐᕐᖓᕇᑦ. ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐅᖃᕆᐊᒃᑲᓐᓂᕐᒥᔪᑦ ᐱᕚᓪᓕᕆᐊᖃᕆᐊᖏᑦ ᒐᕙᒪᒃᑯᖏᓐᓂ ᓄᓇᕗᑦ ᐆᒪᔪᕐᓄᑦ 
ᓱᕋᑦᑎᖅᑕᐅᔾᔭᐃᖅᓯᓯᒪᓂᖏᑦ ᐊᑭᓕᖅᑐᕆᐊᓕᓐᓅᖓᔪᓪᓗ.  

ᐃᓱᒪᓕᐅᕈᑕᐅᔪᑦ:  

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ, ᕕᕗᐊᕆ 2012−ᒥ ᑲᑎᒪᓂᕐᒥᓂ, ᐃᑲᔪᖅᑐᔪᔪᑦ ᑭᕙᓪᓕᕐᒥ ᐆᒪᔪᓕᕆᔩᑦ 
ᑲᑎᒪᔨᖏᑦᑕ ᐱᖁᔨᕗᖔᕈᑎᖓᓐᓂᒃ #KWB-AGM-2011 -06-02-J ᐱᔾᔪᑎᖃᖅᓱᑎᒃ ᓴᐳᔾᔭᐅᓂᖏᓐᓂᒃ 
ᕿᑐᕐᖓᕇᑦ ᐊᒃᖤᐃᓪᓗ ᓯᑎᒥᓃᑦᑐᑦ.  

ᑲᑎᒪᓂᖃᖅᓱᑎᒃ ᕕᕗᐊᕆ 03, 2016, ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐊᖏᖃᑎᒌᔪᔪᑦ 
ᓇᓗᓇᐃᖅᓯᓪᓗᑎᓪᓗ ᑐᑭᓯᓂᕋᖅᓱᑎᒃ ᑭᓐᖒᒪᓇᕐᓂᖓᓂᒃ ᐊᐅᓚᑦᓯᔾᔪᑎᖃᕐᓂᐅᑉ. ᐃᓱᒫᓘᑎᓪᓗᐊᑕᖓᑦ ᐃᓄᐃᑦ 
ᐊᑦᑕᓇᑦᑕᐃᓕᒪᓂᖏᑦ ᓇᓐᓄᒍᒪᓪᓗᑎᓪᓗ ᐊᒃᖤᓕᒫᑦᓯᐊᓂᒃ ᓄᓇᓕᓐᓄᑦ ᑎᑭᕌᖅᑐᓂᒃ, ᐃᑲᔪᖅᓯᓯᓐᓈᕐᒥᑦᓱᑎᓪᓗ 
ᐱᕙᓪᓕᐊᑎᑕᐅᓂᖏᓐᓂᒃ ᐊᐅᓚᑦᓯᔾᔪᑏᑦ ᐱᕕᖃᕈᓐᓇᖁᓪᓗᒋᑦ ᐊᒦᖃᑦᑕᕐᓂᕐᒥᒃ ᑕᐅᖅᓰᖃᑦᑕᕐᓂᕐᒥᓪᓗ. ᑲᑎᒪᔩᑦ 
ᐃᑲᔪᖅᑐᓐᖏᑦᑐᑦ ᓴᐳᑎᔭᐅᓂᖏᓐᓂᒃ ᕿᑐᕐᖓᕇᑦ ᓇᓄᕐᓂᓪᓗ ᓯᑎᒥᓃᑦᑐᓂᒃ ᐱᕕᖃᒃᑲᓐᓂᕈᒪᓪᓗᑎᓪᓗ 
ᐅᖃᖃᑎᒌᒍᑎᖃᕐᓂᒥᒃ ᐃᓱᒫᓘᑕᐅᔪᒥᒃ ᓄᓇᓕᓕᓐᓄᑦ.   

3.11 ᓇᐅᔮᓂᒃ ᑐᑭᓯᓂᐊᕐᓂᕐᒥᒃ ᓇᐃᓪᓕᑎᖅᓯᒪᔪᑦ 

ᓄᓇᓕᓐᓂ ᑐᑭᓯᓂᐊᕐᓂᖅ ᐋᑭᓱᖅᑕᐅᔪᔪᖅ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᕕᕗᐊᕆ 4-5. ᐊᖑᓇᓱᑦᑏᑦ 
ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦᑕ ᐃᑦᓯᕙᐅᑕᖓᑦ ᐊᐅᓚᑦᓯᒍᓐᓇᔪᔪᖅ ᕕᕗᐊᕆ 4-ᒥ, ᑭᓯᐊᓂ ᑲᑎᒪᔩᑦ 
ᐊᑐᐃᓐᓇᐅᔪᓐᖏᒻᒪᑕ ᑲᔪᓯᔪᓐᖏᑦᑐᖅ. ᑭᖑᓪᓕᕐᒥ ᑎᑎᕋᕆᐊᓐᖓᖅᓯᒪᔪᑦ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑏᑦ ᑐᓂᔭᐅᔪᔪᑦ 

ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᑐᑭᓯᓂᐊᕈᑏᑦ ᓇᐃᓪᓕᑎᖅᓯᒪᔪᑦ  ᒪᑉᐱᒐᖅ 16 ᐅᑯᓇᓂ 36 
 



ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᐅᖃᐅᓯᑦᓴᖃᕐᕕᒋᓂᐊᕐᒪᒋᑦ ᕿᒥᕐᕈᓗᒋᓪᓗ ᒫᑦᓯ 31, 2016−ᒥ. ᑲᑎᒪᔩᑦ 
ᐊᖏᔪᔪᑦ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎᓂᒃ (ᖃᕆᑕᐅᔭᒃᑯᑦ ᑎᑎᖅᑲᐃᑦ ᐊᑕᔪᑦ ᐃᓱᐊᓃᑦᑐᖅ A−ᒥ).  

3.12 ᑎᑭᕋᕐᔪᐊᕐᒥᒃ ᑐᑭᓯᓂᐊᕐᓂᕐᒥᒃ ᓇᐃᓪᓕᑎᖅᓯᒪᔪᑦ 

ᓄᓇᓕᓐᓂᒃ ᑐᑭᓯᓂᐊᕐᓂᖅ ᐋᖅᑭᓱᖅᑕᐅᔪᔪᖅ ᐃᓴᑎᒃ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᐅᑦᑑᕝᕙ 
2011−ᒥ ᓇᓗᓇᐃᔭᐃᑦᓱᑎᒃ ᐊᐅᓚᑦᓯᓂᕐᒧᑦ ᑐᕌᒐᕆᔭᐅᔪᓂᒃ ᓯᕗᓪᓕᐅᑎᔭᐅᔪᓂᓪᓗ ᓄᓇᓕᓐᓄᑦ ᐊᐅᓚᑦᓯᓂᕐᒧᑦ 
ᐸᕐᓇᐅᑎᓄᑦ. ᑭᖑᓪᓕᕐᒥ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦᑕ ᑲᑎᒪᓂᖓᑦ ᐃᓄᓕᒫᓪᓗ ᐋᖅᑭᓱᖅᑕᐅᔪᔪᖅ 
ᔮᓐᓄᐊᕆ 2016−ᒥ ᑎᑎᕋᕆᐊᓐᖓᖅᓯᒪᔪᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᐅᓂᒃᑳᖑᑦᓱᑎᒃ. ᑐᕌᒐᕆᔭᐅᔪᔪᖅ ᑲᑎᒪᓂᕐᒧᑦ 
ᑲᑎᖅᓱᐃᓂᖅ ᓄᓇᓕᓐᓂᒃ ᐅᖃᐅᓯᐅᔪᓂᒃ ᐅᖃᐅᔾᔨᒋᐊᕈᑕᐅᔪᓂᓪᓗ ᐸᕐᓇᐅᑎᓅᖓᔪᓂᒃ.  

ᑲᑎᒪᓂᐅᔪᑦ ᐅᓪᓗᐃᑦ: ᐅᑦᑑᕝᕙ 05, 2011 ᐊᒻᒪᓗ ᔮᓐᓄᐊᕆ 29/30, 2016 

ᑭᒡᒐᖅᑐᐃᔪᑦ: 

ᒐᕙᒪᒃᑯᖏᓐᓂᒃ ᓄᓇᕗᑦ − ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ, ᐆᒪᔪᐸᐅᔭᕐᓂᒃ ᐆᒪᔪᓕᕆᔨ: ᒪᓕᒃ ᐊᕙᓐ 

ᑭᕙᓪᓕᕐᒥ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᐊᖓᔪᖅᑳᖅ (ᐃᓕᓐᓂᐊᖅᑐᖅ): ᔮᓇᖤᓐ ᐸᒥᐅᓕᒃ 

ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ / ᐃᓄᓕᒫᑦ ᑲᑎᒪᒋᐊᖅᑐᑦ 

ᐅᖃᐅᓯᑦᓴᐃᑦ ᐊᐱᖅᑯᑏᓪᓗ:  

ᐃᓴᑎᒃ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐅᖃᔪᔪᑦ ᒫᓐᓇ ᐊᒥᓲᓂᖅᓴᐅᓕᕆᐊᖏᑦ ᐊᒃᖤᐃᑦ 
ᓄᓇᓕᖅᐸᓯᓐᓂ ᐊᐅᓪᓛᐸᓪᓕᐊᔫᔮᖅᓱᑎᒃ ᑲᓇᓐᓇᖅᐸᓯᒻᒧᑦ. ᑲᑎᒪᔩᑦ ᐅᖃᖅᑐᑦ ᐱᔾᔪᑕᐅᓪᓗᓂ ᓇᐹᖅᑐᐃᑦ 
ᐃᑭᖃᑦᑕᕐᓂᖏᑦ ᖃᓪᓗᓈᓂᓪᓗ ᓴᓇᕙᓪᓕᐊᔪᑦ, ᐊᒃᖤᐃᑦ ᐊᐅᓪᓛᖅᐸᓪᓕᐊᔫᔮᑐᐃᓐᓇᕆᐊᖏᑦ ᐅᐊᓐᓇᖅᐸᓯᒻᒧᑦ. 
ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦᑕ ᐃᑦᓯᕙᐅᑕᖓᑦ ᐅᖃᖅᑐᖅ ᐃᓄᐃᓴᑦᑑᖃᑦᑕᖅᓯᒪᒋᐊᖏᑦ ᐊᖑᔭᐅᔪᑦ 
2008 ᒥᑦᓯᑎᓐᓂ ᐅᖃᐅᓯᐅᓐᖏᓂᖅᓴᐅᖃᑦᑕᖅᓯᒪᒻᒪᑕ ᐊᖑᔭᐅᓂᖏᓐᓄᑦ ᑰᑕᖃᖅᑐᕆᑦᓯᓪᓗᑎᒃ; ᐊᒃᖤᐃᑦ 
ᐱᔭᐅᕙᒃᑲᓗᐊᖅᓱᑎᒃ ᐅᖃᐅᓯᐅᖃᑦᑕᖅᓯᒪᓐᖏᑦᑐᑦ. ᐃᓄᓐᓄᑦ ᐊᑦᑕᓇᑦᑕᐃᓕᒪᓂᖅ ᐊᒻᒪᓗ ᐃᓄᐃᑦ ᓇᓄᐃᓪᓗ 
ᐊᐴᑎᖃᑦᑕᕐᓂᖏᑦ ᐃᓱᒫᓘᑎᓪᓗᐊᑕᐅᓯᒪᔪᑦ ᑐᑭᓯᓂᐊᕐᓂᖅᑕᖃᖅᑎᓪᓗᒍ. ᑲᑎᒪᔩᑦ ᐅᖃᖅᓯᒪᔪᑦ ᐊᒃᖤᐃᑦ 
ᐃᖅᓯᓇᕐᓂᖅᓴᐅᒋᐊᖏᑦ ᐅᑭᐅᖅᑕᖅᑑᑉ ᓇᓄᖏᓐᓂᒃ ᑭᓯᐊᓂ ᑲᑎᒪᔩᑦ ᐃᑲᔪᖅᑐᖅᑐᑦ ᐊᐅᓚᑕᐅᓂᖏᓐᓄᑦ 
ᐸᕐᓇᐅᑎᓂᒃ ᑐᑭᓯᓪᓗᑎᓪᓗ ᐱᒻᒪᕆᐅᓂᖓᓂᒃ ᐱᕙᓪᓕᐊᑎᑕᐅᓂᖏᑦᑕ ᐊᑐᓕᖅᑕᐅᓂᖏᑦᑕᓗ ᐊᐅᓚᑦᓯᔾᔪᑏᑦ. 
ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐅᖃᕐᒥᔪᑦ ᑭᓐᖒᒪᓇᕆᐊᖓ ᐱᕚᓪᓕᕐᓂᖓᑦ ᒐᕙᒪᒃᑯᑦ ᓄᓇᕗᒻᒥ 
ᐆᒪᔪᐃᑦ ᓱᕋᑦᑎᖅᑕᖏᓐᓅᖓᔪᑦ ᐊᑭᓕᖅᑕᐅᔾᔪᑎᓄᓪᓗ.  

ᐃᓱᒪᓕᐅᕈᑕᐅᔪᑦ:  

ᐃᓴᑎᒃ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ, ᐅᑦᑑᕝᕙ 05, 2011−ᖑᑎᓪᓗᒍ ᑲᑎᒪᓂᕐᒥ, ᐃᑲᔪᖅᑐᐃᔪᔪᑦ 
ᑭᕙᓪᓕᕐᒥ ᐅᒪᔪᓕᕆᔨᒃᑯᑦ ᑲᑎᒪᔨᖏᑦᑕ ᐱᖁᔨᕗᖔᕈᑎᖓᓂᒃ #KWB-AGM-2011 -06-02-J (ᑎᑎᖅᑲᐃᑦ ᐊᑕᔪᑦ 
ᐃᓱᐊᓃᑦᑐᖅ A).  

ᐃᓴᑎᒃ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᐱᖁᔨᕗᖔᕈᑎᒃᑯᑦ #142-17-16 (ᐃᓱᐊᓃᑦᑐᖅ A) ᒫᑦᓯ 04, 
2016−ᖑᑎᓪᓗᒍ, ᐃᑲᔪᖅᑐᖅᑐᑦ ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᓄᓇᓕᓐᓂᓗ 
ᐊᖑᓇᓱᓐᓂᐅᕙᑦᑐᓂᒃ ᐅᑯᐊ ᐱᖁᓯᐅᑎᑦᓱᑎᒃ:   

• ᐅᖃᐅᓯᐅᓗᑎᒃ ᐃᓘᓐᓇᑎᒃ ᐃᓄᓐᓄᑦ ᐊᑦᑐᐊᔪᑦ ᓇᓄᐃᑦ ᑐᖁᑕᐅᓂᖏᑦ/ᐊᖑᔭᐅᓂᖏᑦ, ᑐᓂᓯᕙᓪᓗᑎᓪᓗ 
ᐊᖑᔭᐅᔪᓂᒃ ᖃᐅᔨᓴᕋᑦᓴᐅᔪᓂᒃ ᑐᓴᕋᑦᓴᓂᓪᓗ ᐊᖑᔭᐅᔪᑦ ᑐᓴᐅᒪᔭᐅᔾᔪᑎᑦᓴᖏᓐᓂᒃ;  

• ᕿᑐᕐᖓᕇᑦ (ᐊᓈᓇᖓ ᕿᑐᕐᖓᖏᓪᓗ) ᓴᐳᑎᔭᐅᓂᐊᖅᑐᑦ ᐊᖑᔭᐅᒋᐊᖃᕋᑎᓪᓗ ᐊᒡᒐᐅᒐᓗᐊᖅ 
ᕿᑐᕐᖓᖏᒃ ᐊᓈᓇᖓᑎᑐᑦ ᐊᖏᑎᒋᓕᖅᐸᑎᒃ;  

• ᐊᒃᖤᐃᑦ ᓇᓄᐃᑦ ᓯᑎᒥᓐᓃᑦᑐᑦ ᓴᐳᑎᔭᐅᓯᒪᓂᐊᖅᑐᑦ ᐸᕝᕕᓴᑦᑕᐅᒋᐊᖃᕋᑎᓪᓗ; 
• ᑕᑉᐱᒃᑯᐊ ᑭᓪᓕᒋᔭᐅᔪᑦ ᐊᑑᑎᓐᖏᑦᑐᑦ ᐃᓄᐃᑦ ᐊᑦᑕᕐᓇᖅᑐᒦᓕᖅᐸᑕ ᐅᕝᕙᓗ ᓱᕋᑦᑎᕆᓂᖅᑕᖃᖅᐸᑦ 

ᐱᖁᑎᒋᔭᐅᔪᓂᒃ.  

ᐊᒃᖤᐃᑦ ᓇᓄᐃᑦ ᐊᐅᓚᑕᐅᖃᑎᒌᓐᓂᖏᓐᓄᑦ ᐸᕐᓇᐅᑎᓂᒃ ᑐᑭᓯᓂᐊᕈᑏᑦ ᓇᐃᓪᓕᑎᖅᓯᒪᔪᑦ  ᒪᑉᐱᒐᖅ 17 ᐅᑯᓇᓂ 36 
 



4.0 ᓇᐃᓪᓕᑎᖅᓯᒪᔪᑦ  

ᐃᓱᒫᓘᑎᓪᓗᐊᑕᐅᔪᑦ, ᑕᐃᒫᒃ ᐅᖃᖅᑕᐅᓯᒪᒻᒪᑕ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ 
ᑐᑭᓯᓂᐊᕐᓂᖅᑕᖃᖅᑎᓪᓗᒍ, ᑐᕌᒐᖃᖅᓯᒪᔪᑦ ᐊᒥᓱᓐᖑᐸᓪᓕᐊᓂᖏᓐᓂᒃ ᓇᓄᐃᑦ ᑕᑯᔭᐅᖃᑦᑕᖅᑐᑦ ᐊᒻᒪᓗ 
ᓯᕕᑦᑐᐸᓪᓕᐊᑐᐃᓐᓇᖅᓱᓂ ᓇᔪᖅᐸᑦᑕᖓᑦ. ᐃᓱᒫᓘᑕᐅᒻᒥᔪᑦ ᐃᓄᐃᑦ ᐊᑦᑕᓇᕐᑐᒦᑐᐃᓐᓇᕆᐊᖃᕐᓂᖏᑦ ᐊᒻᒪᓗ 
ᐱᖁᑎᒋᔭᐅᔪᑦ ᓱᕋᑦᑎᖅᑕᐅᓂᖏᑦ ᖃᐅᔨᓴᑦᓯᐊᕈᑕᐅᔪᓂᓪᓗ ᐊᐅᓚᓂᖅᑕᖃᕆᐊᖃᕆᐊᖓ ᐃᓱᒫᓘᑕᐅᔪᓅᖓᔪᓂᒃ. 
ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᑦ ᓈᒻᒪᑦᑐᓂᒃ ᐊᑭᓕᖅᑕᐅᖃᑦᑕᖁᔨᔪᑦ ᐱᖁᑎᒋᔭᐅᔪᓄᑦ ᓱᕋᑦᑎᖅᑕᐅᔪᓄᑦ, 
ᐱᕙᓪᓕᑎᑦᓯᒍᒪᓪᓗᑎᓪᓗ ᓴᓂᓕᕆᓂᕐᒥᒃ ᐊᒻᒪᓗ ᓅᓯᒪᕕᐅᕙᑦᑐᑦ ᓴᓗᒻᒪᓴᖅᑕᐅᓂᖏᓐᓂᒃ ᐊᓯᓂ, 
ᐱᓕᕆᖃᑎᖃᕈᒪᑦᓱᑎᓪᓗ ᑲᑐᔾᔨᖃᑎᖃᕐᓗᑎᒃ ᐃᓄᐃᓴᓪᓕᕚᓪᓕᖁᓪᓗᒋᑦ ᐃᓄᐃᑦ ᓇᓄᐃᑦ ᐊᐴᑎᓂᕆᕙᑦᑕᖏᑦ. 
ᑐᑭᓯᓂᖅᑕᖃᕐᒥᔪᖅ ᐃᑲᔪᖅᑐᐃᓪᓗᑎᓪᓗ ᐊᐅᓚᑦᓯᓂᖅᑕᖃᕆᐊᓕᒻᒥᒃ ᖃᐅᔨᓴᑦᓯᐊᕈᑕᐅᓗᑎᒃ ᐊᖑᔭᐅᖃᑦᑕᕐᓂᖏᑦ 
ᑲᔪᓯᒍᓐᓇᕋᓗᐊᕐᒪᖔᑕ ᓴᐳᑎᒐᑦᓴᐅᓗᑎᓪᓗ, ᖃᐅᔨᓴᑦᓯᐊᕐᓗᑎᓪᓗ ᖃᑭᒪᒐᓱᐊᕈᑎᑦᓴᐅᔪᑦ ᑲᔪᓯᒐᓗᐊᕐᒪᖔᑕ. 
ᐃᑲᔪᖅᑐᖅᑕᐅᔪᑦ ᐱᖁᔨᕗᖔᕈᑎᑎᒍᑦ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ ᓇᓗᓇᐃᔭᖅᓯᒪᔪᑦ 
ᐊᐅᓚᑦᓯᓂᕐᒧᑦ ᐊᐅᓚᔾᔭᒋᐊᕈᑕᐅᔪᑦ ᐅᑯᐊ ᐱᖃᓯᐅᑎᑦᓱᑎᒃ:  

• ᐅᖃᐅᓯᐅᓗᑎᒃ ᐃᓘᓐᓇᑎᒃ ᐃᓄᓐᓄᑦ ᐊᑦᑐᐊᔪᑦ ᓇᓄᐃᑦ ᑐᖁᑕᐅᓂᖏᑦ/ᐊᖑᔭᐅᓂᖏᑦ, ᑐᓂᓯᕙᓪᓗᑎᓪᓗ 
ᐊᖑᔭᐅᔪᓂᒃ ᖃᐅᔨᓴᕋᑦᓴᐅᔪᓂᒃ ᑐᓴᕋᑦᓴᓂᓪᓗ ᐊᖑᔭᐅᔪᑦ ᑐᓴᐅᒪᔭᐅᔾᔪᑎᑦᓴᖏᓐᓂᒃ;  

• ᕿᑐᕐᖓᕇᑦ (ᐊᓈᓇᖓ ᕿᑐᕐᖓᖏᓪᓗ) ᓴᐳᑎᔭᐅᓂᐊᖅᑐᑦ ᐊᖑᔭᐅᒋᐊᖃᕋᑎᓪᓗ ᐊᒡᒐᐅᒐᓗᐊᖅ 
ᕿᑐᕐᖓᖏᒃ ᐊᓈᓇᖓᑎᑐᑦ ᐊᖏᑎᒋᓕᖅᐸᑎᒃ;  

• ᐊᒃᖤᐃᑦ ᓇᓄᐃᑦ ᓯᑎᒥᓐᓃᑦᑐᑦ ᓴᐳᑎᔭᐅᓯᒪᓂᐊᖅᑐᑦ ᐸᕝᕕᓴᑦᑕᐅᒋᐊᖃᕋᑎᓪᓗ; 
• ᑕᑉᐱᒃᑯᐊ ᑭᓪᓕᒋᔭᐅᔪᑦ ᐊᑑᑎᓐᖏᑦᑐᑦ ᐃᓄᐃᑦ ᐊᑦᑕᕐᓇᖅᑐᒦᓕᖅᐸᑕ ᐅᕝᕙᓗ ᓱᕋᑦᑎᕆᓂᖅᑕᖃᖅᐸᑦ 

ᐱᖁᑎᒋᔭᐅᔪᓂᒃ.  

 
ᐃᓱᐊᓃᑦᑐᖅ 1- ᐃᑲᔪᖅᑐᖅᑐᑦ ᑎᑎᖅᑲᐃᑦ/ᐱᖁᔨᕗᖔᕈᑏᑦ 

